
Монгол Улсын Их Хурлын 2011 оны намрын ээлжит чуулганы Хууль зүйн байнгын хорооны 11 дүгээр сарын 01-ний өдөр (Мягмар гариг)-ийн хуралдаан  10 цаг 10 минутад Төрийн ордны “Б” танхимд эхлэв.

Байнгын хорооны дарга, Улсын Их Хурлын гишүүн Д.Одбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 17 гишүүн ирж, 89.4 хувийн ирцтэй байв. Үүнд:


Чөлөөтэй: Х.Баттулга, Ж.Энхбаяр.


Нэг. Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд (хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ)

Хэлэлцэж буй асуудалтай холбогдуулан Сангийн сайд С.Баярцогт, тус яамны Төрийн нарийн бичгийн дарга Д.Баттөр, Төсвийн хөрөнгө оруулалтын хэлтсийн дарга М.Батгэрэл, Орлогын хэлтсийн дарга Ж.Ганбат, Хууль эрх зүйн газрын дарга Б.Ганбат, Хууль зүй, дотоод хэргийн сайд Ц.Нямдорж, тус яамны Төрийн нарийн бичгийн дарга Т.Баясгалан, Санхүүгийн хөрөнгө оруулалтын хэлтсийн дарга С.Дамбийням, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын ерөнхий прокурорын орлогч Ч.Мөнхбат, Авлигатай тэмцэх газрын Тамгын газрын дарга Г.Бадарч, Цагдаагийн ерөнхий газрын тэргүүн дэд дарга, бригадын генерал А.Дулаанжаргал, тус газрын Санхүү, ар талын газрын дарга хурандаа Ч.Энх-Амгалан, Санхүү, төлөвлөлтийн хэлтсийн дарга хурандаа Ш.Уранцэцэг, мэргэжилтэн Б.Сарнай, Монгол Улсын Шүүхийн шийдвэр гүйцэтгэх ерөнхий газрын дарга хурандаа М.Ганхүү, тус газрын Санхүү, үйлдвэр, бодлого, төлөвлөлтийн газрын дарга, хурандаа О.Шагдарсүрэн, Гадаадын иргэн, харьяатын асуудал эрхлэх газрын Бодлого зохицуулалт, үнэлгээний хэлтсийн дарга Л.Батсүх, тус газрын Захиргааны удирдлагын санхүүгийн хэлтсийн нягтлан Н.Сайнжаргал, Улсын бүртгэлийн ерөнхий газрын дарга Л.Мөнхбаатар, Хил хамгаалах ерөнхий газрын дарга, бригадын генерал Ц.Сэргэлэн, тус газрын Санхүү, бүртгэлийн хэлтсийн дарга, хурандаа Л.Даваасамбуу, Архивын ерөнхий газрын дарга Д.Өлзийбаатар, Хууль зүйн үндэсний хүрээлэнгийн захирал Д.Батжаргал, тус хүрээлэнгийн ерөнхий нягтлан Д.Дэлгэрмаа, Төрийн тусгай албан хаагчдын нэгдсэн эмнэлгийн дарга Ш.Жаргалсайхан, Оюуны өмчийн газрын дарга Н.Чинбат, Улсын Их Хурлын Эрх зүй, хууль тогтоомжийн хэлтсийн зөвлөх С.Энхцэцэг, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

 Хуулийн төсөлтэй холбогдуулан Улсын Их Хурлын гишүүн Д.Одбаяр, Ж.Сүхбаатар, Д.Лүндээжанцан нарын асуусан асуултад Сангийн сайд С.Баярцогт, Хууль зүй, дотоод хэргийн сайд Ц.Нямдорж, ажлын хэсгээс Ч.Энх-Амгалан, Ц.Сэргэлэн нар хариулж, тайлбар хийв.
Хуулийн төслийн анхны хэлэлцүүлэгтэй холбогдуулан Улсын Их Хурлын гишүүн Д.Оюунхорол, З.Энхболд, Ж.Сүхбаатар, Б.Бат-Эрдэнэ нар санал хэлж, Сангийн сайд С.Баярцогт тайлбар хийв.
Байнгын хорооны дарга, Улсын Их Хурлын гишүүн Д.Одбаяр Хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томъёоллоор санал хураалгав.

Нэг. Байнгын хорооны дэмжсэн санал:

 
1.Улсын Их Хурлын гишүүн Ж.Сүхбаатар, Ц.Мөнх-Оргил, С.Бямбацогт, Х.Жекей, Д.Оюунхорол, Х.Тэмүүжин нарын гаргасан, Хүний эрхийн үндэсний комиссын урсгал зардлаас 40 сая төгрөгийг хөрөнгө оруулалтын зардалд шилжүүлэх гэсэн саналыг дэмжиж байгаа гишүүд гараа өргөнө үү.


Зөвшөөрсөн

13


Татгалзсан

  1


Бүгд


14


Гишүүдийн олонхийн саналаар дэмжигдлээ.

2.Улсын Их Хурлын гишүүн Х.Тэмүүжингийн гаргасан, Улаанбаатар хотын Баянгол дүүргийн Цагдаагийн хэлтэст  Хяналтын камер /wireless/-ийн системийн өргөтгөлд шаардагдах 300.0 сая төгрөгийг Зам тээвэр, барилга, хот байгуулалтын сайдын багцаас Хууль зүй, дотоод хэргийн сайдын багцад шилжүүлэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

12


Татгалзсан

  2


Бүгд


14


Гишүүдийн олонхийн саналаар дэмжигдлээ.

3.Улсын Их Хурлын гишүүн Д.Одбаяр, Б.Чойжилсүрэн, Х.Жекей, Ж.Сүхбаатар, Д.Оюунхорол нарын гаргасан, Хил хамгаалах ерөнхий газрын 2011 оны төсөвт тусгагдаагүй, Төрийн албаны тухай хуулийн 30.2 дахь хэсэгт заасны дагуу олгох тэтгэмжийн зардал 2.1 тэрбум төгрөгийг төсөлд нэмж тусгах гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Хууль зүй, дотоод хэргийн сайд Ц.Нямдорж тайлбар хийв.

Зөвшөөрсөн

16


Татгалзсан

  -


Бүгд


16


Гишүүдийн олонхийн саналаар дэмжигдлээ.

4.Улсын Их Хурлын гишүүн Ж.Сүхбаатар,  Х.Жекей, Д.Оюунхорол, З.Энхболд, Б.Бат-Эрдэнэ, Н.Батбаяр, Ц.Батбаяр,  С.Бямбацогт,  Д.Ганхуяг, Д.Балдан-Очир, Ө.Энхтүвшин, Б.Чойжилсүрэн, Д.Тэрбишдагва, Р.Гончигдорж нарын гаргасан, Хил хамгаалах байгууллагын тоног төхөөрөмжийн зардлыг 10.0 тэрбум төгрөгөөр нэмэгдүүлэх гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан Улсын Их Хурлын гишүүн Ж.Сүхбаатар, Ч.Сайханбилэг нар санал хэлэв.

Зөвшөөрсөн

14


Татгалзсан

  2


Бүгд


16


Гишүүдийн олонхийн саналаар дэмжигдлээ.

 Хоёр. Байнгын хорооны дэмжээгүй санал: 
1.Улсын Их Хурлын гишүүн Д.Оюунхоролын гаргасан, Завхан аймгийн шүүхийн шийдвэр гүйцэтгэх хэлтсийн барилгыг шинээр барихад 460.0 сая төгрөг нэмж тусгах гэсэн саналыг дэмжиж байгаа гишүүд гараа өргөнө үү.  
Зөвшөөрсөн

  6


Татгалзсан

  8


Бүгд


14


Гишүүдийн олонхийн саналаар дэмжигдсэнгүй.

2.Улсын Их Хурлын гишүүн Д.Оюунхоролын гаргасан, Завхан аймгийн шүүхийн шийдвэр гүйцэтгэх хэлтсийн цагдан хорих байрны их  засварын зардалд 100.0 сая төгрөг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

  6


Татгалзсан

  8


Бүгд


14


Гишүүдийн олонхийн саналаар дэмжигдсэнгүй.

3.Улсын Их Хурлын гишүүн Д.Оюунхоролын гаргасан, Завхан аймгийн шүүхийн шийдвэр гүйцэтгэх хэлтсийн ажилчдын 12 айлын орон сууц барихад  200.0 сая төгрөгийг төсөлд нэмж тусгах гэсэн саналыг дэмжиж байгаа гишүүд гараа өргөнө үү.
Дээрх саналтай холбогдуулан Улсын Их Хурлын гишүүн Д.Оюунхорол, Ц.Нямдорж нар тайлбар хийж, Улсын Их Хурлын гишүүн Ч.Сайханбилэг, Р.Гончигдорж нар санал хэлэв.
Зөвшөөрсөн

  5


Татгалзсан

11


Бүгд


16


Гишүүдийн олонхийн саналаар дэмжигдсэнгүй.

4.Улсын Их Хурлын гишүүн Д.Оюунхоролын гаргасан, Завхан аймгийн Цагдаагийн хэлтсийн барилгын их засварын зардалд 100.0 сая төгрөг тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

  7


Татгалзсан

  9


Бүгд


16


Гишүүдийн олонхийн саналаар дэмжигдсэнгүй.

Байнгын хорооноос гарах санал, дүгнэлтийг Улсын Их Хурлын гишүүн Б.Чойжилсүрэн Төсвийн байнгын хорооны хуралдаанд танилцуулахаар тогтов.
Уг асуудлыг 11 цаг 20 минутад хэлэлцэж дуусав.

 Хоёр. “Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох тухай”, Шүүгчийн болон прокурорын албан тушаалын цалингийн хэмжээг шинэчлэн тогтоох тухай Улсын Их Хурлын тогтоолын төслүүд (Монгол Улсын 2012 оны төсвийн тухай хуулийн төслийг дагалдан өргөн мэдүүлсэн, хэлэлцэх эсэх)
Хэлэлцэж буй асуудалтай холбогдуулан Сангийн сайд С.Баярцогт, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхгэрэл, Хууль зүйн байнгын хорооны зөвлөх Б.Баасандорж, референт Б.Хонгорзул нар байв.
Тогтоолын төслийн талаарх төсөл санаачлагчийн илтгэлийг Сангийн сайд С.Баярцогт танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн З.Энхболд, Ч.Сайханбилэг нарын асуусан асуултад Улсын Их Хурлын гишүүн С.Баярцогт, Ц.Нямдорж, Ж.Сүхбаатар нар хариулж, тайлбар хийв.

Хэлэлцэх эсэх асуудалтай холбогдуулан Улсын Их Хурлын гишүүн Р.Гончигдорж, Д.Дэмбэрэл нар санал хэлэв.
Д.Одбаяр: -Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

13


Татгалзсан

  -


Бүгд


13


Гишүүдийн олонхийн саналаар дэмжигдлээ.

2.Шүүгчийн болон прокурорын албан тушаалын цалингийн хэмжээг шинэчлэн тогтоох тухай Улсын Их Хурлын тогтоолын төслийг Улсын Их Хурлын  чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.
Зөвшөөрсөн

13


Татгалзсан

  -


Бүгд


13


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Сүхбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 30 минутад хэлэлцэж дуусав.

Гурав. Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт, оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон “Цахим гарын үсгийн тухай хуулийг хэрэгжүүлэх зарим арга хэмжээний тухай” Улсын Их Хурлын тогтоолын төслүүд (хэлэлцэх эсэх)
Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга, Монгол Улсын сайд Ч.Хүрэлбаатар, мөн газрын референт Д.Мөнх-Эрдэнэ, Мэдээлэл, шуудан харилцаа холбоо технологийн бодлого төлөвлөлтийн хэлтсийн дарга Ж.Тамир, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Г.Цэрэндулам, Хууль зүйн байнгын хорооны зөвлөх Б.Баасандорж, референт Г.Нямдэлгэр нар байв.
Төсөл санаачлагчийн илтгэлийг Засгийн газрын Хэрэг эрхлэх газрын дарга, Монгол Улсын сайд Ч.Хүрэлбаатар танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн Р.Гончигдорж, З.Энхболд нарын асуусан асуултад ажлын хэсгээс Д.Мөнх-Эрдэнэ, Ж.Тамир нар хариулж, тайлбар хийв.

Д.Одбаяр: -Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, оруулах тухай, Татварын ерөнхий хуульд өөрчлөлт оруулах тухай, хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай. Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан

  -


Бүгд


10


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн З.Энхболд Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 11 цаг 50 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН 

ХОРООНЫ ДАРГА






           Д.ОДБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ








Д.ЭНЭБИШ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 11 ДҮГЭЭР САРЫН 01-НИЙ
ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 10 минутад эхлэв.


Д.Одбаяр: -Ирц бүрдсэн байна. Тийм учраас Хууль зүйн байнгын хорооны 2011 оны 11 дүгээр сарын 1-ний өдрийн хуралдааныг эхэлье.


Гишүүдэд хэлэлцэх асуудлыг танилцуулж батлуулъя. 


Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн тухай, Хүний хөгжил сангийн 2012 оны төсвийн тухай хуулийн төслүүд хоёр дахь хэлэлцүүлэг, Байнгын хорооноос санал, дүгнэлт Төсвийн байнгын хороо руу хүргэгдэх ёстой. 


Хоёрдугаарт, Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох тухай, Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслүүд хэлэлцэх эсэх.


Гуравдугаар, Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төсөл хэлэлцэх эсэх гэсэн ийм 3 асуудал байна. 


Энэ 3 асуудлыг хэлэлцэх нь зүйтэй гэж үзэж байгаа Байнгын хорооны гишүүдийг саналаа өгөхийг хүсч байна. 3 асуудлыг хэлэлцэх нь зүйтэй гэсэн. Баярлалаа.
Ажлын хэсгийг оруулъя даа. 


Монгол Улсын 2012 оны төсвийн тухай, Нийгмийн даатгалын сангийн 2012 оны төсвийн  тухай, Хүний хөгжил сангийн 2012 оны төсвийн тухай хуулийн төслүүдийн хоёр дахь хэлэлцүүлгийг явуулъя.


УИХ-ын чуулганы хуралдааны дэгийн тухай хуулийн 25.8.2-т хоёр дахь хэлэлцүүлгээр зөвхөн тухайн Байнгын хороонд хамаарах асуудлынхаа хүрээнд ярина. Гишүүд хууль санаачлагч болон төсвийн ерөнхийлөн захирагч нараас асуулт асууна. Одоо ажлын хэсгийг танилцуулъя.


Ажлын хэсэгт Сангийн сайд Баярцогт, Хууль зүй, дотоод хэргийн сайд Нямдорж, Хууль зүй, дотоод хэргийн яамны Төрийн нарийн бичгийн дарга Баясгалан, Хууль зүй, дотоод хэргийн яамны санхүүгийн хөрөнгө оруулалтын хэлтсийн дарга Дамбийням, Шүүхийн ерөнхий зөвлөлийн гүйцэтгэх нарийн бичгийн дарга Ганбаяр, Улсын ерөнхий прокурорын орлогч Мөнхбат, Авлигатай тэмцэх газрын Тамгын газрын дарга Бадарч, Цагдаагийн ерөнхий газрын тэргүүн дэд дарга, бригадын генерал Дулаанжаргал, Цагдаагийн ерөнхий газрын санхүү, ар талын газрын дарга хурандаа Энх-Амгалан, Цагдаагийн ерөнхий газрын санхүү, төлөвлөлтийн хэлтсийн дарга хурандаа Уранцэцэг, Цагдаагийн ерөнхий газрын мэргэжилтэн Сарнай, Монгол Улсын Шүүхийн шийдвэр гүйцэтгэх ерөнхий газрын дарга хурандаа Ганхүү, Шүүхийн шийдвэр гүйцэтгэх ерөнхий газрын Санхүү, үйлдвэр, бодлого, төлөвлөлтийн газрын дарга, хурандаа Шагдарсүрэн, Гадаадын иргэд харьяатын асуудал эрхлэх газрын бодлого зохицуулалт, үнэлгээний хэлтсийн дарга Батсүх, Гадаадын иргэн, харьяатын асуудал эрхлэх газрын Захиргааны удирдлагын санхүүгийн хэлтсийн нягтлан Сайнжаргал, Улсын бүртгэлийн ерөнхий газрын дарга Мөнхбаатар, Хил хамгаалах ерөнхий газрын дарга, бригадын генерал Сэргэлэн, Хил хамгаалах ерөнхий газрын Санхүү, бүртгэлийн хэлтсийн дарга, хурандаа Даваасамбуу, Архивын ерөнхий газрын дарга Өлзийбаатар, Хууль зүйн үндэсний хүрээлэнгийн захирал Батжаргал, Хууль зүйн үндэсний хүрээлэнгийн ерөнхий нягтлан Дэлгэрмаа, Төрийн тусгай албан хаагчдын нэгдсэн эмнэлгийн дарга Жаргалсайхан, Оюуны өмчийн газрын дарга Чинбат, тэгээд Сангийн яамнаас Батгэрэл дарга, Баярцогт сайд ирсэн байна. Хоёр Ганбат гэж байна. Хуулийн хэлтсийн дарга Ганбат, Сангийн яамны Орлогын хэлтсийн дарга Ганбат гэсэн ийм бүрэлдэхүүнтэй ажлын хэсэг оролцож байна.

Хэлэлцэх асуудалтай холбогдуулаад асуулттай гишүүд. Байхгүй юу. Тэгвэл надад хоёр асуулт байна. Тэгвэл Баярцогт сайд түргэн таслаач ээ гээд байна. Тэгвэл асуулттай гишүүд байхгүй юм байна. Цагдаагийн нөхдүүдээс нэг асуулт байна.


Тэгэхээр бид нар 2009, 10 ондоо энэ ондоо энэ 4 жилд багтаагаад бүх сумдыг кобан барьж дуусгана гэсэн тэр ажил маань хэр зэрэг явж байна. Бүх сумдад.


Ч.Энх-Амгалан: -Одоогийн байдлаар нийтдээ 334 сум гэж үзвэл одоогийн байдлаар нийтдээ улсын төсвийн оролцоо 159 кобан баригдчихаад байгаа. Энэ жилийн 12 оны төсвийн тодотголоор, төсвөөр бол 5 тэрбум төгрөг тавигдсан. Энүүгээр бол 76-86, байгууллагуудын сумдын зай, алсаасаа шалтгаалаад дундаа бол 10 сая төгрөгний зөрөөтэй ийм байгаа учраас бас нэг 76-86 кобан бариулсан төлөвлөлттэй байгаа. Цаана нь бол бас нэг 100-гаад кобан үлдэж байгаа.


Д.Одбаяр: -Сангийн яам энэ 12  ондоо багтаах боломжгүй юу.


С.Баярцогт: -Засгийн газрын хурал дээр хоёр, гурав ярилцаад Хууль зүйн сайд бол энэ жил 5 тэрбумыг тавиад өгөх юм бол одоо онц шаардлагатай байгаа кабоны асуудлыг бол бүгдийг нь шийднээ гэсэн. Тийм учраас Хууль зүйн яаман дээр хамгийн сүүлийн хэлэлцүүлгэн дээр 5 тэрбумыг тавьж өгсөн байгаа. 


Д.Одбаяр: -Хоёрдугаарт энэ Батжаргал даргаас лавласан л даа Сангийн яамны. Тэр 2011 оны төсвийн тодотгол дээр Хил хамгаалах байгууллагын 2011 онд тэтгэвэрт гарах албан хаагчдын тэтгэвэр тэтгэмжийг олгоход 2.1 тэрбум төгрөгийг суулгах ёстой байсан. Төсвийн тодотгол дээр. Тэр бол Засгийн газар дээр тодотголд суугаагүй, 12 оных дээр сууж байгаа нэмж гэж Сангийн яам хариулсан л даа. Энэ яг Хил хамгаалах ерөнхий газар дээр ямар байдалтай байгаа вэ? Сэргэлэн генерал хариул даа.


Ц.Сэргэлэн: -Хил хамгаалах ерөнхий газрын дарга. 2011 онд хил хамгаалах байгууллагын хэмжээнд 192 хүн тэтгэвэртээ гарч, 2.8 тэрбум төгрөгний нэг удаагийн тэтгэмж олгохоор байгаа юм. Тэгээд энэ дээр цэргийн албан хаагчийн тэтгэвэр тэтгэмжийн тухай хуулийн дагуу тэтгэмжийг нь олгохоор шаардагдах 2.8 тэрбумаас 11 оны төсөвт суусан 718 сая төгрөгийг нь олгочихсон бид нар. Одоо нэг 102 хүний 2.1 тэрбум төгрөгний тэтгэмжийг нь олгож чадаагүй байгаа. Энийг 11 оны төсөвт суулгана гэж 11 оны төсөв хэлэлцэхэд тодотголоор оруулна гэж тооцсон. Тэгээд тодотголоор сая суугдаагүй юмаа. Тэгээд энийг 2012 оны төсөвт нэмж суулгахгүй бол 11 онд тэтгэвэртээ гарсан манай 100 гаруй хүн нэг удаагийн тэтгэмжээ чадахгүй болчихоод ийм байдал байгаа юм. 

Тийм учраас энийг 12 оны төсөвт нэмж суулгаж өгнө үү гэсэн саналыг бид тавьсан. 


Д.Одбаяр: -11 онд тэтгэвэрт гарах хүмүүсийн тэтгэвэр тэтгэмжийн зардал 2.1. 12 оных чинь хэд юм бэ?


Ц.Сэргэлэн: -12 оныхыг бид нар Сангийн яаманд бүр хүн нэг бүрээр нь гаргаад өгчихсөн байгаа. Одоо би нарийвчлаад. Энэ бол одоо төсөвт суучихсан явж байгаа. Энэ 2.1-ээс гадна. Энэ дээр нэмж суулгахаар тооцоод байгаа юм. Сангийн яам хариул даа. 2012 онд тэтгэвэрт гарах хилийн цэргийн албан хаагчдын тэтгэвэр тэтгэмжийн зардал бол суусан юм байна. 11 оных бол 2.1 тэрбум төгрөг тодотгол дээр сууна гэж байгаад Сангийн яамнаас өгсөн мэдээллээр бол 2012 оны төсөв дээр нь нэмээд суулгачихсан гэсэн ийм танилцуулгыг Батжаргал дарга хийсэн юм. Тэгээд Баярцогт сайд.


С.Баярцогт: -Хил хамгаалах ерөнхий газрын тэтгэвэрт гарахад нь нэг удаагийн мөнгөн тэтгэмжинд 12 оны төсөвт 917.5 сая төгрөг суусан байгаа. 12 оны төсөвт. 


Д.Одбаяр: -12 оных нь зөвхөн 12 онд тэтгэвэрт гарах хүмүүсийнх гэж байна шүү дээ Баярцогт сайд. Тэгээд 11 оных нь тэтгэвэр тэтгэмжгүй үлдэх гээд байгаа юм. Нөхөж өгнө л дөө харин. 11 оныхыг 12 он руу.


С.Баярцогт: -11 он дээр тийм тодорхой хэмжээний урсгал дээр өр үүсч байгааг бол тэр 12 оны төсөв  дээр ярьж байж өгнө шүү дээ. 11 оны төсөв бол сая тодотгол нь батлагдчихсан. 


Д.Одбаяр: -Баярлалаа. Тэгвэл санал хураана гэсэн үг л дээ. За Сүхбаатар гишүүн.


Ж.Сүхбаатар: -Манай энэ салбарын дотроо Улсын ерөнхий прокурорын 12 оны төсвийн багц байна л даа. 2012 оны төсвийн төслийг нь тооцоод Улсын ерөнхий прокурорын төсвийн багцын нийт зарлагыг 25.2 тэрбум төгрөгөөр төлөвлөсөн байж байна. Тэр нь 2010 оны гүйцэтгэлээс 17.9 тэрбум төгрөгөөр, 2011 оны тодотгосон төлөвлөгөөнөөс 14.8 тэрбум төгрөгөөр нэмэгдэхээр төсвийн төсөлд тусгагдсан байна гэж байна л даа. Яахав энэний цалингийн зардал бол 53 хувиар нэмэгдүүлэхтэй холбоотойгоор 5.6 тэрбум төгрөг гээд тавьчихаж. Тэгээд энд харагдаж байна одоо хөрөнгийн зардал гэхэд 8.5 тэрбум төгрөг байж байгаа байхгүй юу. Тэгээд энэ Улсын ерөнхий прокурорын төсвийг энэ бусадтай харьцуулахад ингэж их хэмжээгээр нэмэгдүүлж байгаа шалтгаан нь юу юм бэ. 

Одоо энэ шүүх дээр харах юм бол шүүхийн зардал эд нарт чинь бол одоо жишээлбэл юу гэдэг юм Улсын дээд шүүхийн ерөнхий шүүгчийн хөрөнгийн зардалд ирэх онд 418 сая төгрөгөөр төлөвлөсөн нь 11 оныхоос 299.2 сая төгрөгөөр нэмэгдсэн байнаа гэж байгаа байхгүй юу. Шүүхийн ерөнхий зөвлөл дээр ч гэсэн ингээд харахад энэ дээр харж байгаа нь бол 2011 оны төлөвлөгөөнөөс 15.6 тэрбум төгрөгөөр өсөхөөр байж байгаа гэж нөгөө нэмэгдэж байгаа. Тэгэхэд шүүхийн зардалд, шүүхэд өсч байгаа энэ зардлаас дутахгүй хэмжээ нь прокурорын бүх зардлын гэж нэмэгдэж байгаа энэний үндсэн шалтгаан нь яг юутай холбоотой байгаа юм бэ гэдэг нэгдүгээр асуулт байж байгаа.
Хоёрдугаар асуудал нь бол энэ Улсын дээд шүүхийн ерөнхий шүүгчийн төсвийн багцад Шүүхийн ерөнхий зөвлөл гэдэг юм уу аль алиных нь багцад энэ нөгөө захиргааны хэргийн давж заалдах шүүх байгуулсан энэ төсвийн зардал хэр тусгагдсан байгаа болоо. Энийг одоо асуух гэсэн юм. Тэр гуравт нь бол энэ Ерөнхий прокурорын зардал дээр энэ Дарханы прокурорын асуудлыг тусгасан байгаа юу, үгүй юу. Энэ одоо ямар хэмжээнд явж байгаа вэ. Бас шүүхийнхнээс асуухад Дарханы шүүхийн байгууллагын зардалд ямар хэмжээний хөрөнгө мөнгө суусан байгаа вэ. Энэ дээр шууд харах бололцоо алга. 

Энийг асуугаад нэгтгээд асуух гэж байгаа зүйл нь бол энэ бид нарын Хууль зүйн байнгын хорооны энэ асуудал дээр Сангийн яамнаас асуух гэж байна. Сангийн сайдаас. Хууль зүй, дотоод хэргийн багц, Шүүхийн ерөнхий зөвлөлийн төсвийн багц, Дээд шүүхийн ерөнхий шүүгчийн багц, Ерөнхий прокурор гээд. Тэгээд мөн Хүний эрхийн үндэсний комисс, Авлигатай тэмцэх газрын төсвийн багц гээд ярьж байна л даа. Тэгээд энэ маань өнгөрсөн онд нийлбэр дүнгээрээ яг энэ манай Хууль зүйн байнгын хороонд харьяалагдаж байгаа энэ байгууллагуудын нийт зардал хэдий хэр өсч байна. Яагаад тэгж байна вэ гэхээр бид нар хууль шударга ёсны тухай зөндөө ярьж байна.
Одоо эндээс ингээд харах юм бол салбар тус бүрт нь харах юм бол олон тэрбум төгрөгөөр зардал нэмэгдэж байна. Яахав цалингийн зардал бол тодорхой хэсгийг эзэлж байна. Гэхдээ хөрөнгийн зардал бол нэлээд их хэмжээний хөрөнгийн зардлыг эзэлж байна. Тэгэхээр ирэх оны 2012 оны Засгийн газрын мөрийн хөтөлбөрт тавигдсан зорилтон дээр яг энэ одоо  та бүхний тавьж байгаа энэ чинь бол одоо хүч тооцоологдож төлөвлөгдсөн үү, дээр нь ирэх 12 онд бол жигтэйхэн учиргүй том өөрчлөлт гарнаа гэж хүлээж болох уу. энэ чинь нэлээд хэмжээний зардал, бараг урд өмнө миний санаж байгаагаар бол бид ийм хэмжээний зардал тусгаж байгаагүй, ийм хэмжээнд бүх зардлуудыг нэмэгдүүлж байна. 

Тэгээд энэ дээр бас Сангийн сайд Засгийн газрыг төлөөлж орж ирж байгаа хүний хувьд бас байр сууриа хэлэхгүй юу гэж. Дээр нь бас Хүний эрхийн үндэсний комиссын урсгал зардлаас 40 сая төгрөг шилжүүлэх тийм санал гаргая гэж бодож байгаа. Тэр асуудлыг зохицуулж өгөх боломжтой биз дээ. 

Д.Одбаяр: -Баярлалаа. Баярцогт сайд.

С.Баярцогт: -Сүхбаатар гишүүний асуултанд хариулъя. Ер нь бол шүүх, прокурор, энэ хүчний байгууллагуудын асуудлуудыг төсөв орлого нэмэгдэж байгаатай холбогдуулж тодорхой хэмжээнд нэмэгдүүлэх асуудлыг бол шийдвэрлэсэн. Энэнтэй холбогдуулаад Ерөнхийлөгчийн тамгын газар, Үндэсний аюулгүй байдлын зөвлөл, Төсвийн байнгын хороо, Хууль зүйн байнгын хорооны дарга нараас санал ирсэн. Шүүх, хуулийн байгууллагуудын реформын хувьд бол энэ ирэх 5 жилийн хугацаанд хэр хэмжээний хөрөнгө оруулалт хийх вэ гэдэг тал дээр баримт бичиг гарсан байгаа. Энэнтэй уялдуулаад. Энэ саналууд орж ирсэн. Ер нь саналын дагуу энэ удаа бол асуудлыг нь шийдвэрлэсэн байгаа гэдгийг хэлэх гэсэн юм.

Дархан-Уул аймгийн хувьд бол прокурорын байр 650 суусан. 650-аараа бол 12 ондоо санхүүжиж дуусна. Дархан-Уул аймаг дээр шүүхийн албаны байшин тэрбум нэг зуун 51.5-аар суусан. 12 ондоо бас дуусахаар байгаа гэдгийг хэлэх гэсэн юм. 

Ер нь бол хөрөнгө оруулалтын зардал 2.4 дахин нэмэгдсэн нийт хэмжээгээрээ. Урсгал зардал мөн өмнөх онтойгоо харьцуулах юм бол 4.6 их наяд төгрөг болж бас эрс нэмэгдсэн. Энэнтэй холбогдуулаад бид нар Хууль зүй, дотоод хэргийн сайдын багцыг Шүүхийн ерөнхий зөвлөлийн даргын багцыг Улсын ерөнхий прокурорын багцыг бол тодорхой хэмжээгээр нэмэгдүүлсэн. Манайд хамгийн ихээр нэмэгдэж байгаа орон тооны нэмэгдэл бол шүүх, ерөнхий прокурор хоёр дээр бол гарч байгаа. Тэгээд энэнтэй холбогдуулаад 2 тэрбум төгрөг Шүүхийн ерөнхий зөвлөл дээр, 2.7 тэрбум төгрөгийг прокурор дээр гаргаж байгаа. Энэнтэй холбогдуулаад урсгал зардал нь бол аль аль газар нь бол нэмэгдэж байгаа.
Хөрөнгө оруулалтын хэмжээ ч гэсэн нэмэгдэж байгаа.  Энэ дээр яг шинээр өмнөх онтой харьцуулаад нэмэгдэж байгаа зүйлүүдийг нь ингээд товчхон дурдах юм бол Архивын ерөнхий газрын цалинтай холбоотойгоор 974.7 тэрбум төгрөг, гэрээт хэлэлцээр, хилийн боомтын албан хаагчдын тоог нэмэгдүүлэхтэй холбогдуулан 2.2 тэрбум төгрөг, цэргийн албан хаагчдын тэтгэмжийн хуулийн дагуу ажилгүй гэр бүлийн тэтгэмжийг нэг удаа хөдөлмөрийн хөлсний доод хэмжээгээр олгоход 432 тэрбум төгрөг, тогтвор суурьшилтай ажилласан хил хамгаалах ерөнхий газрын ажилчдын тэтгэмжинд 780 сая төгрөг, Хил хамгаалах газрын ажилчдын нэг удаагийн мөнгөн тэтгэмжинд 917, Цагдаагийн ерөнхий газрын орон тоо, норм норматив нэмэгдсэнтэй холбогдуулаад 7.2 тэрбум төгрөг, аймаг, нийслэлийн цагдаагийн орон тоо, урсгал зардалд 6.1 тэрбум төгрөг. Шүүхийн шийдвэр гүйцэтгэх ерөнхий газар, Шүүхийн шинжилгээний байгууллагууд хууль зүйн үндэсний хүрээлэнгийн орон тоо нэмэгдсэнтэй холбогдуулж 2.1 тэрбум төгрөг. 

Энэ бол Хууль зүйн сайдын багцад шинээр нэмэгдэж орж байгаа. Шүүхийн ерөнхий зөвлөл дээр орон тооны нэмэгдэлд 2 тэрбум, тэтгэвэрт гарахад олгоход нэг удаагийн мөнгөн тэтгэмжинд 274, нэг удаагийн тэтгэмж урамшуулалд 299 сая төгрөг, Улсын ерөнхий прокурор дээр орон тооны нэмэгдэл 2.7 тэрбум төгрөг, тавилга, эд хогшлыг шинэчлэхэд 957 тэрбум төгрөг, бусад урсгал зардалд 1.1 тэрбум төгрөгийн асуудлыг бол шийдсэн байгаа. Баярлалаа.
Д.Одбаяр: -Сүхбаатар гишүүн тодруулъя.

Ж.Сүхбаатар: -Сая та орон тоо, орон тоо гээд яриад явж байна шүү дээ. Тэгэхээр одоо тодруулж хэлэхгүй. Улсын ерөнхий прокурор дээр орон тоо хэдээр нэмэгдүүлэхээр төлөвлөсөн юм. Шүүх дээр хэдээр нэмэгдүүлэхээр орон тоо төлөвлөсөн юм. Цагдаа дээр орон тоо нэмэгдүүлэхээр хэдээр төлөвлөсөн юм. Тэгэхээр тодорхой юм хэрэгтэй байна. Ирэх онд ер нь 2012 онд одоо би манай Байнгын хороотой холбогдох холбогдохгүй нь яахав. Зүгээр Их Хурлын гишүүний хувьд асуух гээд байгаа нь. Ер нь бид нар чинь та бол өнгөрсөн жил, сүүлийн хоёр, гурван жилд бол яахав янз янзын шалтгаан байсан байх. Гэхдээ хамгийн их орон тоо нэмэгдүүлсэн үеийн Сангийн сайдаар тодорч байгаа шүү дээ.
Тэгэхээр ирэх одоо бас тийм буянтай гэдэг юм уу, тийм буянлаг ажил бас нэлээн ихээр төлөвлөсөн шинж харагдаад байгаа байхгүй юу. Тэгэхээр ийм орон тоо нэмэгдэж байгаа энэ Грекийн асуудлыг харж байгаа шүү дээ. Одоо Грект бол төсвийн орон тоог нэмэгдүүлсээр байгаад одоо зардалдаа татагдаж уначихаад ингээд европыг хөлдөө чирэх гээд явж байна шүү дээ. Тэгэхээр энэ олон орон тоо нэмэгдүүлж байгаа чинь эргээд Монгол Улсыг янз бүрийн одоо болзошгүй эрсдэлд бэлэн байх энэ Монгол Улсын төрийнх нь энэ хүнд суртлын энэ байдлыг эрсдэлд оруулах юм биш биз дээ. Энийгээ та хэр хянаж байна вэ? 

Таны нэг функц бол бас орон тооны хязгаарлалтанд анхаарах явдал шүү дээ улсын хэмжээнд. Тэгэхээр энэ одоо асуудал дээр яг тодорхой хэлэхгүй юу. Прокурор дээр одоо хэдийг нэмэгдүүлэх гээд байгаа юм, шүүх дээр хэдийг нэмэгдүүлэх гээд байгаа юм. Тэгээд юу болох гээд, яах гээд байгаагий нь мэдмээр байна шүү дээ. Ирэх жил юу хийх гээд байгаа юм, ямар хүмүүс нэмэгдэх гээд байгаа юм. Тэгээд ямар ажил бид нарт бий болгож өгөх гээд байгаа юм. Тэд бидний өмнө ямар хариуцлага хүлээх гээд байгаа юм. Тэгээд энэ дээр би нэг тодруулж асуумаар байгаа юм.
Д.Одбаяр: -Баярлалаа. Баярцогт сайд. Нямдорж сайд Сүхбаатар гишүүний асуулттай холбоотой  юу.

С.Баярцогт: -Сүхбаатар гишүүний тодруулганд хариулаадахъя. Гадаадын иргэн, харьяатын асуудал эрхэлсэн газар дээр 12 орон тоо, энэ Засгийн газрын 2010 оны 334 дүгээр тогтоолоор Дорнод, Өмнөговь, Хөвсгөл, Ховд, нисэх буудал нь олон улсын нисэх буудал болсон. Хөвсгөл, Өмнөговь хоёрыг 2012 оны 5 сараас эхэлнэ. Ингээд энэ дээр зайлшгүй байх шаардлагатай 12 орон тоо нэмэгдэж байгаа.

Гэрээт хилчний тоог 456-гаар нэмэгдүүлж,  хилийн боомтын албан хаагчдын тоог 136-гаар нэмэгдүүлж байгаа. Монгол Улсын эдийн засаг, нийгмийг хөгжүүлэх 2012 оны үндсэн чиглэлд тусгасны дагуу 13 заставыг гэрээт хилчний албанд шилжүүлэх ийм шийдвэр гарсан байгаа гэдгийг хэлэх гэсэн юм. Цагдаагийн ерөнхий газар дээр 72  орон тоо нэмэгдсэн байгаа. Засгийн газрын 2001 оны 153 дугаар тогтоолоор 348 орон тоо нэмсний 72-ыг нь Цагдаагийн ерөнхий газар дээр нэмсэн байгаа. Аймаг, нийслэлийн цагдаагийн газарт 260 орон тоо нэмэгдүүлсэн. 2011 оны 153 дугаар тогтоолоор нэмэгдсэн энэ орон тоо бол аймаг дээр нэмэгдэж байгаа. Замын цагдаагийн газар дээр 16 орон тоо, мөн Засгийн газрын 153 дугаар тогтоол, шуурхай удирдлагын төвийг Цагдаагийн ерөнхий газар салгаж тусад нь хянахаар ингэж оруулж байгаа. 
Дотоод хэргийн их сургууль 95, Их сургууль болсонтой холбогдуулж энэ зардал бас нэмэгдэж байгаа. Засгийн газрын 2011 оны 299 дүгээр тогтоолоор Дотоод хэргийн их сургууль байгуулагдсантай холбогдуулж ийм зардал гарч байгаа. Шүүхийн шийдвэр гүйцэтгэх ерөнхий газар дээр 140 орон тоо, Засгийн газрын 2007 оны 188 дугаар тогтоолын дагуу энэ асуудал бол Шүүхийн шийдвэр гүйцэтгэх ерөнхий газрын албан хаагчдын ажлын ачааллын жишиг нормативын дагуу энэ орон тоо нэмэгдэж байгаа. Шүүхийн шинжилгээний төвийн байгууллага дээр 104 орон тоо. Энэ бол 2011 оны Хууль зүй, дотоод хэргийн сайдын 43 дугаар тогтоолоор бүтцийн шинэчлэл хийж энэ асуудал нэмэгдэж байгаа. Хууль зүй үндэсний төв үндэсний хүрээлэн дээр 20 орон тоо, Хууль зүйн сайдын тушаалаар шинээр батлагдсан хөтөлбөрийн дагуу энэ орон тоо нэмэгдэж байгаа.
Шүүхийн ерөнхий зөвлөл дээр орон тоо 135-аар нэмэгдэж байгаа. Шүүхийн ерөнхий зөвлөл дээр 2011 оны 52 дугаар тогтоолоор орон нутгийн шүүхийн орон тоог 1250-аар тогтоосон. 71 орон тоо нэмэгдсэн. Энэнээс гадна шүүхийн  шинэчлэл хөтөлбөрийн хүрээнд 64 орон тоо нэмэгдсэн байгаа гэдгийг хэлэх гэсэн юм.

Улсын ерөнхий прокурор дээр 313, энэ дээр 150 прокурор, 150 туслах прокурор ингээд туслах ажилтан гэсэн ийм орон тоонууд нэмэгдсэн байгаа.

Ж.Сүхбаатар: -300-гаар уу.

С.Баярцогт: -313. 150 прокурор, 150 прокурорын туслах.

Д.Одбаяр: -Баярлалаа. Сүхбаатар гишүүний асуулттай холбогдуулаад Нямдорж сайд.

Ц.Нямдорж: -Би шүүх, прокуророос бусад сэдвээр нь Баярцогт сайдын танилцуулган дээр жаахан тодотгол хийчихье гэж бодсон юм. Ер нь бол энэ сүүлийн  хэдэн жилд энэ хууль хяналтын байгууллагад янз бүрийн шалтгаанаар орон тоо нэмэх саналууд гарч байсан боловч шийдвэрлэгдэлгүй ирсэн юм. Ажлын ачаалал нь дийлдэж өгөхгүй байна. Тэгээд ямар ч байсан энэ удаад бас нэг санхүүгийн бололцоо нэмэлт бололцоо бий болж байгаа учраас нэг удаа энэ асуудлуудыг тавиад шийдвэрлүүлье гэсэн ийм асуудал ярьж, Сангийн яам, Засгийн газрын түвшинд ойлголцож, ийм санал оруулж байгаа юм.

Дахиж нэг их юм нэмэх цаашид оруулахгүй байхаар. Цагдаагийн байгууллагын талаар авах арга хэмжээний тухай засгийн газрын тогтоол энэ онд батлуулсан. Нийт нэмэлт зардал нэг 20 орчим тэрбум төгрөгийн тооцоо гарсан. Тэрнээс 3.5-ыг нь 11 оны нөөцөөс шийдвэрлээд, үлдсэн 16.4 орчим тэрбум төгрөгийг он дамжуулаад шийдвэрлэх ийм бодлого явж байгаа юм. Түүний дотор цагдаагийн энэ орон тооны асуудал нэлээн хүндрэлтэй байгаа учраас асуудал шийдвэрлэх гэж байгаа юм. 
Ер нь энэ төсвийн зарлага нэмэгдээд байдгийн тухайд Их Хурал, Засгийн газрын түвшинд бас шүүмжлэлтэй хандах юм байлаа ч гэсэн бас ойлголцож хандах асуудлууд байгаа юм. Яг үнэнийг хэлэх юм бол энэ жил бид нар сүүлийн жилүүдэд төсвийн хөрөнгө оруулалтаар асар их барилга байшин барьж байгаа. Хөдөө нэг соёлын төв бариад хаячихаар тэрийг нь дагасан орон тоо босч ирдэг. Нэг сургууль байгуулчихаар тэрнийг дагасан орон тоо босч ирдэг. Шинэ байшин болгон орон тоо дагуулж байна гэдгийг одоо хүлээн зөвшөөрөхөөс аргагүй шүү дээ. Хүчтэй хязгаарлалт хийх юм бол шинэ барилга байгууламж төсвийн хөрөнгөөр барьдагаа болихоос аргагүй байдалд хүрчихмээр ийм л нөхцөл байдал үүсчихээд байгаа юм л даа. 

Жишээ нь, одоо нэг соёлын төв хөдөө суманд ашиглалтанд ороход 240 орчим сая төгрөг зөвхөн тэр барилга байшингийн халаалт, тэнд ажиллах хүмүүстэй холбогдож гарч ирж байгаа шүү дээ. Өөрөөр хэлбэл энэ хөгжлөө төсвийнхөө тэлэлтийг дагасан хөрөнгө оруулалтаа дагсан ийм орон тоонууд хаа сайгүй босч ирж байгааг бид нар Их Хурлын түвшинд цаанатай, наанатай ойлголцох шаардлага байгаа юм даа. Одоо манай энэ шүүхийн шинжилгээний байгууллага гээд нэг байгууллага бий болчихоод хэдэн жил болж байна. Жил болгон л ганц нэг байшин, жижигхэн юм барьж байгаа юм. Тэрийг барихаар цэвэрлэгч, үйлчлэгч, жижүүрээс эхлээд орон тоо босч ирээд байгаа байхгүй юу. 
Би лав сүүлийн хоёр, гурван жил энэ шинжилгээний нөхдүүдтэй та нар юм барьдаг юм бол ядахдаа цагдаагийн байшингаас салбарлуулаад нэг хамгаалагчтай байхаар, жижүүртэй байхаар та нар юмаа хийхгүй бол наад орон тоо чинь 12 орон тооноос 7, 8 нь цэвэр үйлчилгээнд гарчих гээд байна гэсэн юм яриад л, барих барилгынх нь тоог жаахан хязгаарлаад л ингээд яваад байгаа юм л даа. Энэ орон тооны өсөлтүүд бол ийм юмтай холбоотой юмаа гэдгийг Сүхбаатар гишүүн, бусад гишүүд бас зөв талаас нь ойлгохыг хүсч байна.
Ер нь үнэнийг, цаашдаа яахыг би зүгээр надад төсөөлөгдөж байгаа хувилбар. Ирэх жилээс эхлээд монголчууд төсвийнхөө хөрөнгө оруулалтын ачааллыг өөрөө даахад их хүндрэлтэй байдалд орохоор болж ирлээ шүү. Энэ жилээс эхлээд хөдөө гадаа явахаар ажиллах хүн олдохгүй байна гэдэг яриа хаа сайгүй гарч эхэллээ шүү дээ. Яг бодит байдал ийм байна.

Өөрөөр хэлбэл энэ шинэ цагийн монгол төр зүй ёсоороо тогтоход бас бидэнд хоёр, гурван жилийн хугацаа бас цаад талд нь хэрэгтэй байгаа нь харагдаад байна. 

Д.Одбаяр: -Оюунхорол гишүүн, Лүндээжанцан гишүүн хоёр санал уу. За Лүндээжанцан гишүүн.

Д.Лүндээжанцан: -Тэгэхээр ийм л дээ. За яах вэ орон тоо нэмэгддэг юм байж. Орон тоо нэмэгдэнэ гэдгийг бол би хөдөөд хүмүүсийг тогтвор суурьшилтай ажиллуулахад л хэрэгтэй юм болов уу гэж харж байна. Энэ бол дайвар шалтгаан нь байх. Энэ дээр нэмээд хэлчихье. Яахав хэдэн хүн ажилтай болно биз тэр ажилгүй улсуудаас. Үйлчлэгч жижүүр үгүй ядаж гэж.

Төрийн захиргааны, гол нь ийм юм асуух гээд байгаа юм. Баярцогт сайдаас. Одоо бид чинь өөрийнхөө энэ Байнгын хороон дээрээ л асууж авахгүй бол өөр Байнгын хороон дээр ороод асуухад хэцүү болчихоод байгаа юм. Ер нь энэ тэтгэмжийн асуудлууд байна шүү дээ. Тэтгэвэрт гарч байгаа хүмүүсийн тэтгэмжийн асуудлыг яаж шийдэх вэ, бодлогын асуудал бас баймаар юм шиг санагдаад. Уулзалтууд хийгээд явж байхад одоо энэ бидний саяын баталсан Цэргийн тэтгэвэр, тэтгэмжийн хуулийн дараагаар маш их асуулт ирж, хүмүүсийн бухимдал гэдэг юм уу, 25 жил, 30 жил ажиллаад тэтгэвэрт гарч байгаа хүн, хүний тэтгэвэр нь авч байгаа тэтгэмж нь одоо яг гарч байгаа хоёрын хооронд бол газар тэнгэр шиг зөрөө үүслээ. Энийг яах вэ гэдэг асуудал бол газар сайгүй тавигдаж байна нэгдүгээр асуулт. 
Ингээд сая уулзалтан дээр ирсэн асуултыг уншиж өгье л дөө. Төрийн захиргааны жинхэнэ албан хаагчдыг тэтгэвэрт гарахад 2004 оноос өмнөх нь 12 сар, 2005-2008 оны 3 сар хүртэлх нь 6 сар, 2008 оны 3 сараас хойш гарсан нь 36 сарын мөнгөн тэтгэлэг авч байгаа нь эрхэлсэн ажил, албан тушаал адил хүмүүсийг ялгаварласан шийдвэр мөн үү гээд одоо надаас асуугаад ингээд гарцаагүй хүнд байдалд оруулчихаад байна. Энэ асуудал цэргийнхэн дээр мөн ялгаагүй байна. Өмнө хойно гарсан. Энэ улсуудын, жам ёсны хуулиар явдаг юмаа. Урд тал нь, өмнө гарсанд нь ашигтай тусгаж байя, хойно гарсанд нь ашигтай тусгаж байя. Жам ёсны хуулиар явдаг юм гэж тайлбарлаж үзлээ. Тэгээд одоо болж өгөхгүй байна.

Тэгэхээр энийг ер нь ойртуулах барих юм байна уу, үгүй юу. Сая хилийн цэргийн 2 аравны  2 тэрбум төгрөгний тэтгэвэрт гарчихаад, одоо гарчихаад байгаа хүмүүсийн юм яригдаж байна шүү дээ. Гэтэл цаана нь өмнө нь тэтгэвэрт гарсан, тэгээд тэтгэмж авсан, бага зэргийн аваагүйг энэ хүмүүсийн юмнууд гээд  ингээд цагдаа, арми, тэгээд одоо хилийн цэрэг, ер нь газар болгонд л байна. Төрийн ерөнхий албан хаагч. Энэ асуудлыг ер нь илааршуулах, жаахан ойртуулах ийм боломж нөхцөл байна уу, үгүй юу. Ямар бодлого байна вэ гэдгийг би Засгийн газраас асуумаар байна. 
Д.Одбаяр: -Баярцогт сайд.

С.Баярцогт: -Лүндээжанцан гишүүний тавьж байгаа асуудал бол яг бид нарын өмнө тулгамдаад байгаа нэг чухал асуудал байгаа. Ерөөсөө энэ цалин тэтгэвэр тэтгэмжийн асуудлыг нэг мөр зохицуулахгүй, аливаа нэг салбарын хууль хийхэд 18 сар, 36 сар энэ тэр гээд тус тусад нь оруулж ирж ингэж батлуулчихаад, тухайн үедээ тэгээд дараа нь ямар юм үүсч байна вэ гэхээр морал хасартын асуудал үүсээд байгаа. Нэг газар дээр нь 36 гээд хамгийн өндөр тавингуут бүгд тэр рүүгээ тэмүүлдэг өөрчлөлт хийгээд эхэлж байгаа. Энийг бол бүхэлд нь нэгдүгээрт эргэж харах ёстой.
Хоёрдугаарт нь, хууль бол батлагдсан цагаасаа эхэлж мөрдөгдөх ёстой. Батлагдсан цагаасаа эхлээд мөрдөгдөнгүүт ерөөсөө нэг хоногийн өмнө тэтгэвэрт гарсан, нэг хоногийн дараа тэтгэвэрт гарсан хүний хоёрын хооронд бол маш их хэмжээний зөрүү үүсчихэж байгаа. Тэгэнгүүт хууль эргэж үйлчлүүлэх тухай асуудал яригдаад байгаа байхгүй юу. Одоо энэ цэргийн тэтгэвэр тэтгэмж дээр бол тэгсэн шүү дээ. Цэргийн хууль оруулж ирээд баталсны дараагаар эргээд ямар асуудал гарсан бэ гэхээр хуулийг нь эргэж үйлчлүүлнээ гэдэг ийм асуудал гараад. Тэгээд ийм маягаар явах юм бол тэртэй тэргүй Монгол Улсын урсгал зардал бол нийт төсвийнхөө тал хувьд бараг оччихсон байгаа. Тэгэх юм бол бүтээдэг биш иддэг төсөв болчих гээд байгаа юм. Тэгэхээр бүхэлд нь энийг эргэж харах ёстой. 
Одоо ямар ч байсан 12 оны төсвийг бол одоо хүчин төгөлдөр үйлчилж байгаа хуулийн дагуу явуулж байгаа учраас бид энэ боловсрол, эрүүл мэнд, хилийн тухай хуульд заасны дагуу бол энэ нэг удаагийн тэтгэмж, тэтгэмжийн зардалд олгоно гээд 32 тэрбум төгрөг жишээ нь суулгачихсан явж байгаа. Баярлалаа.

Д.Одбаяр: -Гишүүд асуулт асууж дууслаа. Санал хэлэх гишүүд Оюунхорол гишүүн, Энхболд гишүүн, Сүхбаатар гишүүн, Бат-Эрдэнэ гишүүн. Баярлалаа.

Оюунхорол гишүүн.

Д.Оюунхорол: -Баярлалаа. Ер нь хууль, хүчний байгууллагын төсөв хөрөнгө оруулалтыг нэмэгдүүлэх ажлыг бас хийх бол зайлшгүй шаардлага бий болчихсон юм байна лээ гэж боддог. Жишээлбэл, хөдөө орон нутагт явж байхад ер нь жишээлбэл би Завхан аймгаар жишээ авъя. Манай Завхан аймагт бол сум дундын цагдаагийн тасгууд цагдаагийн купон байхгүй, архи ууж танхайрч, гэмт хэрэг хийж байгаа залуучуудыг цагдан хорих байр байхгүй, контортой одоо жишээлбэл ингээд цагдаагийн ийм гүйцэтгэх албанаас хамт ажиллаад, тэгээд тэнд хүн орилж чарлаад ажлыг нь хийлгэдэггүй гээд ингээд түмэн зовлон бэрхшээлийг бид нарт тоочоод байгаа юм.

Тийм учраас энэ хөрөнгө оруулалтын зардлыг нь нэмэгдүүлэх чиглэлээр бас тодорхой хөрөнгийг нэмж суулгаж өгөөч ээ. Саяын одоо Баярцогт сайдын тайлбарлаад ярьж байгаа, жишээлбэл одоо 360 орчим суманд 159 цагдаагийн купоныг барьсан. Нэмж энэ жил 70, 80-ыг барих юм шиг байна л даа. Тэгээд би өчигдөр Баярцогт сайдаас. Баярцогт сайд аа, би өчигдөр бүлгийн хурал дээр танаас асууж байсан. Энэ цагдаагийн төсөв хөрөнгө оруулалтыг нэмэгдүүлэх үү. Жишээлбэл тодорхой сумуудын, жишээлбэл аймгийн цагдаагийн газар модон хийцтэй барилгыг өөрийн хүчээр барьсан, өнөөдөр мөөгөнцөрт идэгдсэн, Мэргэжлийн хяналтын газрын дүгнэлт гарсан. Үйл ажиллагаа явуулахад маш хэцүү байнаа гээд ийм олон саналуудыг тавьсан хөрөнгө оруулалтуудыг шийдвэрлэж өгөөч ээ гэж би танд санал тавьсан.

Миний хэлснээр та 5 тэрбум төгрөгийг энэ зардалд тусгасан байгаа, бараг хүрэх байх аа гэсэн. Саяын одоо цагдаагийн газрын мэдээллийг сонсоход бол энэ 70-80 купоныг шинээр бариад, цаана нь дахиад 100 гаруй цагдаагийн купон нь бол дутаж байнаа гэж байгаа юм байна. Тэгэхээр миний одоо тавьсан санал бүгдээрээ орчиход би итгэхгүй байгаа учраас яг энэ сумуудын нэрийг зоогоод, бүр тусгайлсан санал хураалт явуулж өгөөч ээ гэж би Байнгын хорооны даргыг хүсч байна. Тэгээд энэ саналыг өгье гэж.

Шүүхийн шийдвэр гүйцэтгэх алба манай аймгийн хувьд бол маш их хуучин барилгатай. Тэгээд бараг одоо нурсан, хамгийн их өөрөөр хэлбэл алслагдсан бүс нутаг учраас тэнд бол цагдаагийн байгууллага хэвийн үйл ажиллагаа явуулж, төрийн нэрийн өмнөөс ард иргэдтэй харьцаж байгаа учраас энийг бол нэлээн бэхжүүлэх шаардлага байна. Тийм учраас мянган км-аас дээш алслагдсан энэ аймаг орон нутгийн цагдаагийн байгууллагыг бэхжүүлэхэд нэмж хөрөнгө оруулалтыг нэмэгдүүлж өгөөч ээ гэдгээр тусгайлаад ингээд санал хураалгая гэсэн ийм бодолтой байна .Баярлалаа.   

Д.Одбаяр: -Энхболд гишүүн тэгээд Сүхбаатар гишүүн.

З.Энхболд: -10 онтой харьцуулахад нийт төсөв бол бараг 2 дахин нэмэгдэж байгаа юм. Урсгал нь ч тэр, хөрөнгө оруулалт нь ч тэр. Тэгээд 12 он бол зөвхөн сонгууль болох жил биш бас дэлхийн эдийн засгийн хямрал болох жил болчихоод байгаа юм л даа. Тэгээд Сангийн яам бол энийг болохгүй гэж бодоод ийм тэлсэн төсөв оруулж ирээд байгаа юм. Би бол муугаар бодож жаахан хямгатай байя л гэж хэлэх гээд байгаа юм нийтдээ. Тэгээд хаанаас нь хасч, алийг нь үлдээх вэ гэдэг бол Засгийн газрын өөрийнх нь бодох ёстой зүйл. 

Өнөөдрийн байдлаар орж ирсэн төсөв бол бүгдээрэнгий нь хоёроор үржүүлээд л тавьчихсан тоо. 2010 оныг үржих нь хоёр гэдэг төсөв байгаа шүү дээ. Хөрөнгө оруулалт гэхэд 1.5 триллион төгрөг. Хэзээ ч байгаагүй мөнгө. Тэгээд сонгуулийн жил бид нар энэ 1.5 триллионы менежментийг хийж чадах уу, үгүй юу гэдэг асуудал байгаа. Энэ жил 993 тэрбум төгрөгийн хөрөнгө оруулалтын менежментийн үр дүн бол тийм сайн биш байгаа. Тэгээд энэ нэг онцлогуудаа харгалзаж жаахан хямгатай байвал яасан юм бэ гэдэг уриалга л гаргаж байгаа юм л даа. Мэдээж салбар болгонд хэрэгцээ байгаа байх. Салбар болгонд орон тоогоо нэмэх хэрэгцээ, байшин шинээр барих хэрэгцээ байгаа байх. Тэгэхдээ ирэх жил бол хямралын жил болж магадгүй учраас жаахан хөрөнгө хойш нь тавьбал яасан юм бэ Сангийн сайд аа л гэж хэлэх гэсэн юм.
Д.Одбаяр: -Баярлалаа. Сүхбаатар гишүүн, дараа нь Бат-Эрдэнэ гишүүн.

Ж.Сүхбаатар: -Тэгэхээр юуны өмнө зардлын хувь дээр яахав түрүүн Оюунхорол гишүүн бас хэлж байна. Ер нь бол бас хууль хяналтын байгууллагууд дээр бид бэхжүүлэх юмаа бэхжүүлэх шаардлага бол байгаа. Тэгээд Нямдорж сайдын хэлээд байгааг ч гэсэн ойлгож байна. Бид бол ер нь манай Хууль зүйн байнгын хороо бол жил жилийн төсвийг ер нь оруулж ирсэн юмыг нь бууруулж байгаагүй л дээ. Ер нь бол 100 хувь л хоёр гараа өргөцгөөгөөд л бүгд дэмжиж ирсэн.

Харин ч одоо манай гишүүд тодорхой асуудал дээр нэмье гэж асуудал тавьдаг. Тэгэхдээ бас юманд учир байна энэ дотор чинь. Тэр одоо ойлгож байна. Шийдвэр гүйцэтгэл дээр, цагдаа дээр ингээд орон тоо нэмье, бас хүч хөрөнгийг нь нэмэх талын юмнууд бол байна. Хилийн цэрэг дээр. Одоо авлигатай тэмцэх байгууллага гээд байна л даа. Одоо зүгээр бод л доо. Сүүлийн үед нэг УИХ-ын гишүүдийн тоо нэмэгдүүлнэ гэхэд яаж их цочроод л,  сүйд боллоо доо. 23 хүн дээр. 23 хүний цаана нэг хэдэн зуун сая төгрөгний л асуудал байгаа шүү дээ. Гэтэл одоо улсын прокурорын систем 400 гаруй прокурор ажиллаж байхад ирэх жил 150 прокурорыг нэмээд 160 туслах ажилтан нэмнээ гэж байхад л одоо хэн ч дув дуугүй сууж байна шүү дээ. Засгийн газар нь дув дуугүй суугаад л.


Үнэхээр тэр Улсын ерөнхий прокурор гээд нэг гайхамшигтай хүн тавигдчихсан болоод тэр хүнд тал засах гээд, тэр хүн эсвэл том асуудал шийддэг болохоор нь юм уу эсвэл айдаг юм уу. Яахаараа ийм асуудал оруулж ирдэг юм. 
Ер нь сүүлийн үед тэгээд захиалгатай ажиллах тийм хэлбэр рүү орж байгаа шүү  дээ. Тувтан нэг намын улсуудыг л дагнаж занималддаг. Одоо 150 прокурор хэргийн ачааллаа ойлгож байна. Ажлын ачаалал. Тэр энэ шүүх, прокурорынхоо хүмүүсийн орон тоог их нэмнэ гэхээсээ илүүтэй одоо байгаа улсуудынх нь цалинг 50 хувиар биш 2 дахин нэмье л дээ жинхнээсээ. 2-3 дахин нэмье л дээ. Тэгээд ажлынх нь нөхцөлийг нь сайжруулж, тэр тоног төхөөрөмжийг нь авч өгье л дөө. 

Тэгээд энэ дээр ингээд харахаар зэрэг бид нар ер нь хэнд барьцаалагдаж байгаа юм шиг байгаа юм. Ер нь ингээд далд нэг тийм нэг сүрдүүлсэн, айлгасан нэг ийм битүү хатуу тэгээд тэр нь тэр бодлогоор энэ төсөв дээр чинь харагдаад л байгаа шүү дээ. Тэгэхдээ 150 прокуророо нэмж мөрдөн байцаалтын ажиллагаа хэрэг бүртгэлтэнд хяналт тавьдаг ажил нь прокурор гайхамшигтай сайжрах юм уу. Энэ чинь үгүй шүү дээ. Тэр хэмжээгээр мөрдөн байцаагч нарын ажил нь бас сайжрах юм уу. 

Ингээд дүйцүүлээд аваад үзэх юм бол юм юм бий. Сая З.Энхболд гишүүн ч гэсэн бас хэлж байна. Ирэх жил бидний хувьд амаргүй байж магадгүй. Нэг сайхан улс гээд л жигтэйхэн бид нар зөндөө магтууллаа. Тэгээд тэр Грекийн жишээн дээр чинь азийн бас нэг муу юмны жишээнд орчихсон явах вий л гэж бодож байна. Бид нарын бас хэмжээ хязгаар бол зөвхөн уул уурхайн баялгаас  хамааралтай байна. Тэгэхээр энэ болгоныгоо бас Засгийн газар, Сангийн яам бодно биз. Яахав сонгуулийн жил бол бүгд хариуцлага хүлээдэггүй л дээ. Одоо ялагдсан нам нь бол хариуцлагаа хүлээж байна гээд алга болдог. Ялсан нам нь бид ийм хүнд юм авлаа гэж хэлээд ингээд дунд нь зувчуулаад өнгөрдөг л дөө. Тэгэхдээ энэ болгоныг бас монголын төрд зүтгэж байгаа улсууд учраас энэ болгоноо ярилцаж, хэлэлцэж явах ёстой байх аа.

Энэ чуулган дээр Төсвийн байнгын хороон дээр энэ төсвийнхөө энэ доторхи багцын юман дээр жаахан анхаарал хандуулмаар байна. Тэгэхгүй бол одоо үндсэндээ нэг тийм УИХ-д нэг хулгайч луйварчид суудаг юм шиг, тэгээд тэд нарыг нэг айлгаж болдог юм шиг тэнд нэг тоглодог нэг цөөн хэдэн хүн гарч ирлээ шүү дээ одоо. Хэдхэн хүн байна шүү дээ. Улам тодорхой болно удахгүй энэ хэсэг хугацааны дараа. Хэдхэн хүн л тоглодог, хэдхэн хүн айлгадаг, тэгээд хэдхэн хүн тэрүүгээрээ асуудлаа гүйцэлдүүлдэг. Тэгээд өөрснөө ноёрхоно гэж бодож байгаа нэг ийм байдал бол танай Баярцогт сайд аа, танай энэ төсвөөс чинь үнэртэй байна шүү. Би энд улс төрийн үүднээс нь  хэлж байна.Тэгээд ийм юман дээр бас хэлэх ёстой учраас хэлж үлдээж байгаа юм шүү гэж хэлье.

Д.Одбаяр: -Баярлалаа. Бат-Эрдэнэ гишүүн.

Б.Бат-Эрдэнэ: -Засгийн газар, Сангийн яам бол анхаарах ёстой байх аа, энэ төсөв, төлөвлөлт бас тийм тэгш тал, тэгш асуудалд хандах талаасаа муу байгаа шүү. Энэ аймгуудын төсвийг аваад үзсэн ч гэсэн. Зарим аймаг дээр нь бол хичнээн арван тэрбумаар нь, 70, 80, 90, 100 тэрбумаар нь аваачаад шидчихсэн. Зарим нь дээр бол үнсүүлэх үнэртүүлэх төдийхөн иймэрхүү төсвийн хуваарилалт энэ төсвийн хуулийн энэ жагсаалтыг хараад байхад тодорхой энэ дээрээ бол анхаарах хэрэгтэй байх аа гэж бодож байна. 

Ер нь энэ төсвийн хөрөнгө оруулалтын үр дүн талаас нь онцгой анхаарахгүй бол болохгүй байна. Бид нар одоо энэ хөдөө орон нутагт баригдсан барилга объектууд чинь дахиад их засвар шаардагдаад байх юм. Өмнө нь хуучин тогтолцооны үед аж ахуйн аргаар гэж нэрлэгддэг ийм аргаар барьсан барилга объектууд чинь 30 жил, 40 жил дээвэр нь гоожихгүй, ямар нэгэн засвар байхгүй өнөөдрийг хүртэл хэрэгцээ хангаад яваад байдаг. Гэтэл бидний энэ шинэ цагт барьсан барилга чинь нэг жил болохгүй нураад байна. Одоо манай цагдаагийн баригдсан кобанууд. Манай Хэнтий аймгийн Баян-Овоо сумын цагдаагийн кобан гэхэд хүн ашиглах арга байхгүй болчихсон. 40, 50 сая төгрөгөөр барьсан. Тэгээд одоо ашиглалт байхгүй ингээд сууж байна.
Дахиад араас нь бид нар ингээд хөрөнгө оруулалт хийгээд, тэгээд хөрөнгө оруулалтын үр дүн ийм муу байх юм бол энэ одоо таарахгүй байнаа гэж ингэж нэгдүгээрт хэлье. Хоёрдугаарт бол бид нар бол энэ хилийн ангиудаар явж үзсэн. Одоо хэд хэдэн газар. Энэ Багануурт бид нар очиж хилийн дагуух зам инженерийн барилга байгууламжийг барьдаг энэ анги бол юун хил рүү очиж одоо алба үүрэг гүйцэтгэх нь байтугай ерөөсөө хашаанаасаа гарахгүй машин механизмтай ийм нэг анги байгаа. Түүнээс гадна энэ хилийн ангиудыг бэхжүүлэхэд тодорхой хөрөнгө мөнгө хэрэгтэй байна. Энэ өмнө нь яригдаж байгаад 20 тэрбум төгрөгний хөрөнгө оруулалтын асуудал яригдсан, Сангийн яаман дээр хасчихсан гэсэн сураг гарсан.  

Тэгэхээр зэрэг энэ хөрөнгийг бол одоо энэ төсөв дээр нэмээд тусгаад өгөх хэрэгтэй гэсэн ийм тодорхой саналыг би хэлье.

Д.Одбаяр: -Баярлалаа. Протоколд орох учиртай юмаа. Дотоод хэргийн их сургуулийн захирал Болдбаатар, Сангийн яамны Төрийн нарийн бичгийн дарга Баттөр нар бас оролцож байна.

Баярцогт сайд.
С.Баярцогт: -Би санал хэлсэн гишүүдийн саналтай холбогдуулаад товчхон нэг зүйлийн тайлбар хэлээдэхье. Оюунхорол гишүүний гаргасан саналын дагуу бол кобаны байрны жагсаалтыг бол УИХ батлахгүй ээ. Энэ бол Хууль зүй, дотоод хэргийн сайд өөрийнхөө тушаалаар бол батална. Энэ дээр өөрийнхөө тэр ажлын ачаалал, яг хаана хэрэгцээ шаардлага байгаа юм, аймгуудын асуудлыг жигдлэх нөхцөл байдлаасаа шалтгаалж энэ зүйлийг бол хийнээ. Тийм учраас гүйцэтгэх засаглалын хийх ажлуудыг бүгдийг нь эндээ авч зохицуулаад байх шаардлагагүй. 5 тэрбум төгрөгийг нь батлаад өгчихөд Хууль зүй, дотоод хэргийн сайд тэндээ зохицуулчих бүрэн бололцоотой.
УИХ-ын гишүүд тодорхой тодорхой сум аймгийн онцлогтой холбогдуулаад саналаа Хууль зүй, дотоод хэргийн сайдад хүргүүлчихэж болно гэдгийг хэлэх гэсэн юм.

Хоёрдугаарт нь, Энхболд гишүүний гаргаж байгаа саналтай холбогдуулаад хэлэхэд би зарчмын зөв санал байнаа. Хөрөнгө нэмэгдүүлэх талаас нь биш одоо байгаа хөрөнгийн хувьд бол 2011 онтой харьцуулахад 2.4 дахин нэмэгдсэн байгаа. Хөрөнгө оруулалт талдаа. Урсгал зардал бол  ойролцоогоор 2 дахин нэмэгдсэн ийм байдалтай байгаа. Хэрвээ урсгал зардлаа дахиад нэмэгдүүлнээ гээд асуудал ярих юм бол энэ бүтээдэг биш иддэг төсөв болно. Хөрөнгө оруулалтын хувьд бол нэмэгдүүлэх талаасаа биш нэмэгдүүлэх гэж байгаа бол тодорхой объектуудыг хойшлуулаад, гэхдээ манай энэ жилийн төсвийн онцлог бол юу байна вэ гэхээр энэ 1.5 тэрбум их наяд төгрөгийг чинь 700 нь энэ 11 оноос үргэлжлээд явж байгаа хөрөнгө байхгүй юу. Тэгэхээр бол үндсэндээ 700 дээр нь л шинэ объектын асуудал яригдаж байгаа гэж ингэж ойлгох хэрэгтэй шүү гэдгийг хэлэх гэсэн юм.

Сүхбаатар гишүүний тэр шүүмжлэлтэй хандаж байгаа асуудлын хувьд бол ийм зүйл байгаа. Бид бүхэн бүгдээрээ мэдэж байгаа. Ерөнхийлөгчийн санаачилсан шүүх эрх мэдлийн хүрээнд шинэтгэлийг гүнзгийрүүлэх хөтөлбөр гэж баталсан байгаа. Тэгээд энэ хөтөлбөрийн дагуу бол тодорхой төлөвлөгөө гаргасан. Энэ төлөвлөгөөг дэмжиж ажиллах нь зүйтэй байна. Яг энэ жилийн төсөвт ийм асуудлуудыг тусгаж шийдвэрлэх нь зүйтэй гэсэн саналыг Хууль зүйн байнгын хороо, Төсвийн байнгын хорооноос Сангийн яаманд хүргүүлсэн. Дээрээс нь Үндэсний аюулгүй байдлын зөвлөлөөс энэ асуудлыг... 

Ямар ч байсан Одбаяр даргын гарын үсэгтэй энэ хөтөлбөрийг хэрэгжүүлэх нь зүйтэй. Хаянхярваа даргын гарын үсэгтэй энэ хөтөлбөрийг бас хэрэгжүүлэх нь зүйтэй. Энэ дээр бол анхаарч ажилла гэсэн энэ бичиг баримтууд Сангийн яаман дээр ирсний дагуу төлөвлөлт нь бол хийгдэж байгаа. Орон тоо нэмэх асуудал бол бол Хууль зүй, дотоод хэргийн сайдын багц дээр ч нэмэгдэж байгаа, шүүх дээр ч нэмэгдэж байгаа, прокурор дээр ч нэмэгдэж байгаа. Аль нэг дээр нь илүү нэмсэн тийм эсвэл одоо хүнд тал зассан гэсэн ийм тийм хандлага бол байхгүй ээ. Энийг бол хариуцлагатай хэлж байна.
Тэр шүүхийн шинэтгэлийн хөтөлбөрийг боловсруулахад Сангийн яам оролцож боловсруулаагүй, энийг бол шүүх хүчний байгууллагууд бүгдээрээ оролцож байж баталсан үндэсний хэмжээнд зөвлөлгөөн хийсэн ийм том асуудал дээр суурилж гарч ирсэн үндэсний хэмжээний хөтөлбөр гэж ойлгож байгаа. Тэгээд энэ хөтөлбөрийн дагуу л одоо үе шаттайгаар шүүхийн шинэтгэлийг хийх ёстой гэсэн шүүх эрх мэдлийн байгууллагуудын хүрээнд ажилладаг байгууллагуудын шинэтгэлийг хийх ёстой гэсэн энэ зарчмыг бол тавьсан гэдгийг хэлэх гэсэн юм.
Ж.Сүхбаатар: -Баярцогт сайд аа, тэр ийм юм хэлж болохгүй шүү. Тэр үндэсний хөтөлбөр гэдэг чинь Их Хурлаар орж ирж байж, бид нар хэрэв шинэ бодлого гаргаж байгаа бол орон тоо, төсвийн асуудлаа шийдэх гэж байгаа бол Байнгын хорооны дарга албан бичиг явуулаад, бид нарт танилцуулахгүйгээр яваад тэгээд тэр нь бид нарын бодлого болж хувирна гэвэл бас тийм юм байхгүй шүү дээ. Та тэгж хэлж болохгүй шүү дээ. Тэр хөтөлбөр чинь бид нараар орж яригдаагүй. Бид нар ийм бодлого явуулъя гэж шийдээгүй байгаа. Тэр бодлого нь яаж явахыг нь бид шийдэх ёстой биз дээ. Та чинь урьдчилаад шийдчихэж байна шүү дээ. 
Д.Одбаяр: -Баярлалаа. Гишүүд асуулт асууж, санал  хэлж дууслаа. Одоо зарчмын зөрүүтэй санал хураана.
УИХ-ын гишүүн Сүхбаатар, Мөнх-Оргил.
Ц.Нямдорж: -Ер нь энэ жилийн төсвийг Сангийн яамтай аль болохоор ойлголцож, бас урд өмнө байгаагүй асуудлуудыг шийдэх саналууд дотор нь явж байгаа юм. Жишээ нь Засгийн газар дээр төслийн санал орж ирэхэд тэр кобаны мөнгө 2 тэрбум байсан юм. Энийг Засгийн газрын хуралдаан дээр 5 тэрбум болгосон юм. Энэ 5 тэрбумын хэмжээнд ер нь үлдсэн кобануудын асуудлыг дуусгах тал руу нь явнаа. Цаад талд нь дахиад 2 тэрбум төгрөгийн шаардлага бий. Нийт шаардлага нь бол 7 тэрбум төгрөг гэсэн үлдсэн сумдад өгсөн тооцоо гарч байгаа юм.
13 онд дахиад 2 тэрбум төгрөгөөр зүтгүүлчих юм бол энэ монголын 327 сум бүгдээрээ нэг кобантой маягийн юм болж цагдаа нар ажиллах нөхцөлөөр хангагдах юм. Энэ байдлуудыг бас гишүүд зөв талаас нь ойлгож өгөөч ээ гэж хүсч байна. Гишүүдэд яг аймаг, сумдын санал байгаа байх. Тэрийг бид Оюунхорол гишүүн жишээ нь ийм ийм сумд орно гэдгийг дараа нь бичгээр танилцуулъя. Бусад гишүүдийн хувьд бол ялангуяа орон нутгаас сонгогдсон гишүүдийн хувьд кобаны тухай санал байвал саналаа бичгээр ирүүлчихээч ээ. Бид нар төсөв батлагдсаны дараа хуваарь хийхдээ та бүхний саналыг харгалзаж үзье гэж бодож байна.

Д.Одбаяр: -Баярлалаа санал хураалт явуулна. Баярцогт сайд, Нямдорж сайдын тайлбартай холбогдуулаад гишүүд санал хураалгах үед бас санал гаргасан гишүүд санал хэлж болно. Гаргасан саналтайгаа холбогдуулаад гэсэн үг шүү дээ. 
За санал хураая. Хүний эрхийн үндэсний комиссын урсгал зардлаас 40 сая төгрөгийг хөрөнгө оруулалтын зардалд шилжүүлэх саналыг төсөв дотор нь зохицуулж байгаа санал байна. УИХ-ын гишүүн Сүхбаатар, Мөнх-Оргил, Бямбацогт, Жекей, Оюунхорол, Тэмүүжин нарын санал байна. Энэ саналыг дэмжье гэж томъёолоод санал хураах гэж байна. 14-13. Баярлалаа.

Баянгол дүүргийн цагдаагийн хэлтэс хяналтын камер байрлал системийн өргөтгөл камер нэмж суулгах зардал 300 сая төгрөгийг нэмж суулгах юм байна. Одоо явж байгаа объект юм байна. УИХ-ын гишүүн Тэмүүжингийн санал. Энэ саналыг дэмжье гэсэн томъёоллоор. Тэгвэл энийг 300 сая төгрөг гэдгийг Барилга, хот байгуулалтын сайдын багцаас Хууль зүй, дотоод хэрэг үү тиймээ. Шилжүүлж суулгах гэдэг томъёоллоор ойлгох юм байна шүү. Энэ саналыг дэмжье гэсэн томъёолол. 14-12. Баярлалаа.

Завхан аймгийн шүүхийн шийдвэр гүйцэтгэх албаны барилга шинээр барих 460 сая төгрөг нэмж суулгах. Оюунхорол гишүүний санал. Дэмжье гэсэн томъёоллоор санал хураалгах гэж байна. 14-6. Баярлалаа.

Завхан аймгийн шүүхийн шийдвэр гүйцэтгэх албаны цагдан хорих байрны их  засварт 100 сая төгрөг нэмж суулгах. Дэмжье гэсэн томъёоллоор санал хураалгая. 14-6. 

Завхан аймаг шүүхийн шийдвэр гүйцэтгэх албаны ажиллагсдын 12 айлын орон сууц шинээр барих 200 сая төгрөг нэмж суулгах. УИХ-ын гишүүн Оюунхоролын санал. 

Д.Оюунхорол: -Тодотгол хийе. Яг энэ 3 саналаар. нэг санал байхгүй юу. 

Д.Одбаяр: -За Оюунхорол гишүүн.

Д.Оюунхорол: -Манай Завхан аймгийн Шүүхийн шийдвэр гүйцэтгэх албаны үйл ажиллагаатай манай ер нь бол Нямдорж сайд аа, нэг комисс явуулж ер нь газар дээр нь нөхцөл байдлыг бодитойгоор үзэж хараад, энд оруулах хөрөнгө оруулалтыг нь хөрөнгө оруулалтын урсгал зардал дээрээ суулгаж өгөөч ээ гэж хүсч байгаа юм. Ер нь бол ялтны ёсыг нэг ийм хүн байх ёсны эрх зүйгий нь хангах, тэр талаар үнэхээр шаардлага хангахгүй байгаа талаар удаа дараа бас иргэдийн гомдол санал их гараад байгаа учраас. Ер нь энэ Шүүхийн шийдвэр гүйцэтгэх албанд бол нэг тодорхой хэмжээний хөрөнгө оруулалтуудыг нэмэгдүүлэх ийм зайлшгүй шаардлага байгаа юм. Ийм учраас та энэ мэргэжлийн хүмүүсээ явуулаад газар дээр нь судлаад энэ асуудлыг шийдвэрлэх талаар онцгой анхаарч өгөөч ээ гэсэн ийм санал байна.
Үнэхээр одоо хөрөнгө оруулалтандаа багтаах  шаардлагатай гэж үзэж байгаа бол энийгээ Цагдаагийн ерөнхий газар, Шүүхийн шийдвэр гүйцэтгэх ерөнхий газрын төсөвт нь суулгаад энэ асуудлуудыг оруулаад шийдвэрлэж өгөөч ээ гэсэн тийм саналтай байна.

Д.Одбаяр: -Баярлалаа. Тэгвэл дараагийн 12 айлын орон сууц, мөн Цагдаагийн газрын барилгыг аль алиныг нь би хураалгах гэж байна л даа.
Д.Оюунхорол: -Ер нь бол энэ хөдөө орон нутагт чинь ажиллах боловсон хүчин, мэргэжлийн хүн очиж ажиллахгүй бас аягүй хүнд нөхцөл байдлууд үүсээд байгаа шүү дээ. Тэгээд энэ хөдөө байгаа хүмүүсийг бас нэг жаахан харж анхаарах тийм юмнууд бол байгаад байгаа юм. Дотор нь зохицуулж байгаа.

Д.Одбаяр: -Нямдорж сайд.

Ц.Нямдорж: -Наад та бүхэнд орж ирж байгаа санал чинь бол яг цаад талд нь хайрцаглагдчихсан ажлууд байгаа юмаа. Би бас зарим тохиолдолд нөхцөлөө хэлэх ёстой байх гэж бодож байна. Завханд бас амаргүй асуудлууд байгаа. 13 оны төсвийн үнсдэн чиглэлийн саналыг бид оны эхэнд боловсруулаад үндсэн чиглэлийн төсвийн хүрээний мэдэгдэл 5 сард Их Хурлаар батлуулах ёстой л доо. Тэр үедээ Оюунхорол гишүүний энэ тавьж байгаа саналыг бид боловсруулж Сангийн яамтай ойлголцъё гэж бодож байна.

Яг энэ жилийн тухайд бол Тосонцэнгэл шийдвэр гүйцэтгэлийн байшинг Дэлхийн банкны төслөөр одоо бариад дөхүүлж явна л даа. Бүх аймгуудад хүндрэлтэй асуудлууд бүгдийг нь нэг дор шийдчихэж болохгүй байнаа. Үе шаттайгаар шийдвэрлэнэ, тэрний дотор ирэх жилийн тухайд Оюунхорол гишүүний саналыг хайрцган дотор оруулъя гэж бодож байна.

Д.Оюунхорол: -Тэгмээргүй байнаа. Энэ жилийн төсөв дотроо зарим нэг асуудлыг нь бас судлаад шийдвэрлэмээр байна шүү дээ. Ер нь бол энэ төрийн нэрийн өмнөөс энэ ард түмний чинь төлөө морь нохой мэт зүтгэдэг тэр хүмүүсийнхээ ажиллаж байгаа орчин, амьдрал нөхцөл байдлыг газар дээр нь очоод судлаад үз л дээ. Өнөөдөр шүүхийн шийдвэрийнхэн, за энэ шүүхийнхэн, прокурорынхон хичнээн хүнээр төрийн албан хаагчдынхаа орон тоог нэмэгдүүлээд байгаа мөртлөө одоогийн байгаа үйл ажиллагаа явуулж байгаа, ажлаа хийж байгаа тэр төрийн нэрийн өмнөөс чинь ажил хийж, морь нохой мэт зүтгэж байгаа хүмүүсийнхээ асуудалд хүний төлөө сэтгэл гаргаж анхаар л даа та нар бас.  

Ингээд 13 онд шийдье гэж хойш нь биш би өмнө нь Байнгын хороон дээр энэ саналуудыг хураалгаж байсан. Ингээд Байнгын хороон дээр хураагдсан санал дэмжигдсэн байхад ч гэсэн шийдэгдээгүй асуудлууд одоо байна. Тийм учраас та энэ асуудлыг ингээд 13 он руу биш зарим нэг асуудлуудыг нь судалж, тодорхой байдлаар шийдэж өг. Манай аймгийн төв дээр очиход шүүхийн шийдвэрийн барилгыг харсан танай нэг хэн нэгэн хүн очоод хараад, даан ч яав даа, ноорсон төлөг шиг гэж хэлэхээр тийм барилга байшин байдаг юм. Очоод газар дээр нь үз наад юмнуудаа. Ингэж ярьж болохгүй шүү дээ.
Д.Одбаяр: -Би сая Оюунхорол гишүүний саналд Нямдорж сайдын хариулсан хариултыг бол.

Ц.Нямдорж: -Манай одоо ноднин жил баруун аймгуудаар бүгдээрэнгээр нь яваад Ганхүү дарга ажил авчихаад тэгээд энэ Шагдарсүрэн, Ганхүү хоёр бүх аймгуудынхаа шийдвэр гүйцэтгэлийн алба, хорих ангиар ороод ирсэн. Энэ хүмүүс ажлаа мэдэж байгаа. Аль аймгийн асуудлыг нь аль алинд нь шийдвэрлэх вэ гэдгийг Итгэлт баян шиг дансанд оруулж авчихаад эд нар зохион байгуулалтын чанартай ажлууд хийж байгаа. Шүүхийн шийдвэр гүйцэтгэх байгууллага шиг төр, алба дотор хөрөнгө оруулалт хийж байгаа газар Монголд бараг байхгүй шүү яг чин үнэнээ  хэлэх юм бол. Ажилласныхаа нийгмийн асуудлыг шийдвэрлэх чиглэлээр. Ял эдэлж байгаа хүмүүсийн нөхцөл байдлыг сайжруулах чиглэлээр хийж байгаа ажлыг Хууль зүйн байнгын хорооны гишүүд бүгдээрээ очиж газар дээр нь үзсэн шүү дээ. 

Энэ байгууллага шиг хөдөлгөөнтэй, бүтээн байгуулалт хийж байгаа байгууллага төрийн байгууллагууд дотор байхгүй ээ. Гэхдээ Оюунхорол гишүүний саналыг зүйтэй санал гэж үзэж байна. Энэ жилдээ Тосонцэнгэлийг чинь шийдчихье, ирэх жилийн асуудалдаа саналыг чинь тусгаад 13 онд шийдчихье, энэ байгууллага нүүгээд явчих биш асуудлаа шийднээ. Ноднин жил Дарханд 60 айлын орон сууц эд нар ашиглалтанд оруулсан. 250 орчим сая төгрөгөөр. Хаягдсан объектыг би авч өгсөн юм. Энэ жил дахиад 20, 30 айлын орон сууц Дарханд дахиад барьж байна шүү дээ энэ байгууллага. 

Хангалтай хөрөнгө оруулалт хийгдэж байгаа. Хүнд байсан тэгэхдээ гайгүй болж байгаа. Нэг жил бүгдийг шийдэж болохгүй байнаа гэдгийг гишүүд ойлгох байлгүй дээ. Шийдэж өгье Оюунхорол гишүүн. Гэхдээ бас юманд учир, эрэмбэ дараалал, нөхцөл байдал гэж байна шүү дээ.

Д.Одбаяр: -Баярлалаа. Санал хураалгах ёстой. Саналаа гаргасан гишүүний саналыг би яаж ч чадахгүй. Оюунхорол гишүүний санал байна.

Завхан аймагт Шүүхийн шийдвэр гүйцэтгэх албаны ажиллагсдын 12 айлын орон сууц шинээр барих 200 сая төгрөг нэмэгдүүлэх гэсэн энэ санал. Саяын санал хураалт.

Д.Оюунхорол: -Улаанбаатар хотын нэг айлын нэг хаусны л үнэ шүү дээ наад 12 айлын орон сууц чинь. Дотоод нөхцөл боломжоо ашиглаад барья л гэж байгаа шүү дээ тэр хүмүүс чинь бас. Би Нямдорж сайдын саяын хэлдэгтэй санал нэг байна. Тэгэхдээ тэрнээс чинь бас хямдхан зардлаар барья л гэж бодож байгаа шүү дээ.

Д.Одбаяр: -Горимын санал гаргая гэж Сайханбилэг дарга түрүүнд хэлсэн юм. Дараа нь Гончигоо дарга.

Ч.Сайханбилэг: -Гишүүд ээ, бид нар анх удаа төсөв батлах гэж байгаа биш ялангуяа олон сонгогдсон гишүүд байж байна. Анх сонгогдсон гишүүд ч гэсэн одоо энэ чинь 4 дэх төсвөө баталж байгаа шүү дээ. Хууль зүйн байнгын хорооноос гарсан санал төсөв дээрээ очоод хураагддаг. Ер нь ихэнх саналууд унадаг. Бид нар тэрийгээ бас мэдэж байгаа тэр орчингоо. Нөгөө талаар бас би бол Нямдорж сайдыг бас кабинетын зарчим бас гайгүй бариад яваад байгаа сайд гэж ойлгодог. Урд талын хоёр, гурван жилийн төсөв дээр Хууль зүйн байнгын хороон дээр орж ирээд энэ харьяа бүх хууль зүй, хүчний байгууллагын чиглэлийн байгууллагуудтай засаг дээр бид нар ярьчихсан юмаа энд орж ирж задлахгүй шүү гээд хамаад гарч байсан ийм тохиолдлуудыг бүгдээрээ сайн мэднэ.
Тэгээд яахав энэ жил бас жаахан төсвийн зардал нэмэгдэж байгаа гэдэг утгаараа юмнуудаа бас гайгүй шийдүүлсэн юм байна гэж ярианаас нь зүгээр ойлгогдоод байгаа. Бид нар нэг юмыг ойлгох ёстой. Хэвлэл, мэдээлэл байхгүй, камерууд гараад явчихсан учраас би хэлж байгаа юм. Бид нар бол 12 оны бид нарын төсвийн зардал бол ганцхан жишээ хэлэх гээд байна. 12 оны төсвийн зардал хоёрхон жилийн өмнөх 2010 оны ДНБ-тэй тэнцэж байгаа. Бид нар хэтэрхий найрлаж байгаа байхгүй юу. Тэгээд ирэх жил 7 сарын 1-нээс төсвийн хариуцлагын хууль батлагдаад хүчин төгөлдөр болоод эхэлнэ. 13 оны төсвийгөө бид нар төсвийн тэнцлийгээ 2 хувийн алдагдалтай батлаад ингээд явах ёстой.

Одоо үнэхээр ингээд орсон хэрээрээ ингэж найрладаг энэ юмаа улам их яваад, засаг дээрээ баахан найрлаад ороод ирчихсэн, тэрэн дээр нь Их Хурал нэмж ингээд найрлаад байх юм бол энэ улс орон чинь шартаж гүйцнэ шүү дээ. Тэгээд одоо ингээд олон улсынхаа байдал, хямрал, бүх юмаар. Тийм учраас ерөнхий энэ нэг засаг дээр яриад ороод ирчихсэн газруудыгаа манай гишүүдийг би зүгээр уриалах гээд байгаа юм. Хүн болгон аймгаа яриад, одоо яг анхан шатан дээр байгаа амьдралаа яриад, эсвэл салбарын зовлон яриад явах юм бол мэдээж ярих, хэлэх юм зөндөө л байгаа, бид нар ямар сарнаас бууж ирсэн хүмүүс биш. 

Тийм учраас нэг орж ирсэн юманд нь гаргаад, зөвхөн нэг хооронд нь шилжүүлж гүйлгэж байгаа энэ саналуудыгаа дэмжээд, шинэ хөрөнгө оруулалт, шинэ зардлыгаа хэдүүлээ нэг хасаад явчихъя гэсэн санал гаргаж байгаа. Би Хууль зүйн байнгын хорооныхоо гишүүний хувьд санал гаргаж байна.
Ер нь бол бид нар зөндөө найрлаж байгаа шүү дээ. Тэрийгээ бас ойлгох хэрэгтэй. Хоёрхон жилийн өмнөх харьцуулсан харьцаагаа л хэлж байгаа юм. Тийм учраас Хууль зүйн байнгын хорооны гишүүний хувьд саналаа хэлсэн шүү. Энийг гишүүд маань анхаараач ээ л гэж хэлэх гэж байгаа юм.

Д.Одбаяр: -Анхаараач ээ гэж байна. Гончигдорж гишүүн.

Р.Гончигдорж: -Баярлалаа. Санаа адилхан. Ерөөсөө нэг зарчмаа тодорхойлоод, би өөрөөр хэлбэл Оюунхорол гишүүн байсан бол өмнө нь бид нар бас нэг 1 тэрбум төгрөгний хүрээн дотор саналын эрхтэйгээр Сангийн яаманд тодорхой саналууд өгсөн шүү дээ. Тэрэн дотор ороогүй л байгаа учраас таны энэ бол доогуур л юм байна таны хувьд гэж ойлгож байна. Тийм учраас ер нь бол бид нар тэр саналынхаар л хязгаарлая, тэр саналаа аль хэдийнэ өгчихсөн, тэрүүгээрээ дууссан. Засаг бодлогоо гаргачихсан, засаг оруулчихсан. Энэ хоёр санал нийлчихсэн, нэгдчихсэн, одоо ердийн энэ нэмдэг, хасдаг тийм асуудлаа бол зогсоомоор байна. Энэ асуудлыг чинь ингэж нэмдэг хасдаг, дараа нь саналууд гарч ирдэг байдал гаргахгүйн тулд арга байхгүй гишүүдэд тухайн тойрог болон тойрог биш ч хамаа байхгүй их чухал зүйл байгаа. Гэхдээ одоо Засгийн газраас орж ирэхгүйгээр шийдэгдэх гээд байна гэсэн тэр зүйл дээр саналаа гаргаж л тэрнийгээ гүйцээдэг шүү дээ. Тэр болоо, хангалттай.
Ийм байдлыг чинь бид нар тэгсээр байгаад 3 жил, 4 жилийн өмнөөс ерөөсөө ингэж гишүүн болгон төсөв задалж байхаа больё, үнэхээр тодорхой саналтай байдаг бол одоо төсөв төлөвлөлтөө би Сангийн яамандаа саналуудаа нэгтгэж өгвөл тэгээд л гаргацгааж байя гэж ингэж л тогтсон шүү дээ. Энэ тогтол гаргахгүй бол би зөндөө л саналууд гаргамаар байна бас. Яг ингэж горим гарчихсан учраас бид нэмэхгүй, хасахгүй энүүгээрээ явъя.

Ч.Сайханбилэг: -Оюунхорол гишүүн ээ, та ийм жижигхэн юмыг битгий улс төрийн өнгө аяс оруул л даа. Манай төсвийн хууль дээр ажиллах ажлын хэсэг дөнгөж өчигдөр байгуулагдсан. Одоо дөнгөж ажлын хэсэг дөнгөж ажил эрхлэх гэж байна. Ямар нэгэн байдлаар тийм нэг аль нь Сангийн сайд, одоо бүр ийм инээдтэй сэдвээр ярихаа больё.

Д.Оюунхорол: -Одоо манай аймагт байгаа асуудлыг би ярина шүү дээ. Би тийм учраас энийг нэг заагаад нэмж хасаад, та нар бас яриад байх шаардлагагүй тэгээд больчих. Саналаа хураагаад яваг за юу. Сангийн сайд болчихсон юм шиг юм яриад байдгаа боль л доо. 

Д.Одбаяр: -Саналаа хураагаад явъя. Тэгээд Төсвийн байнгын хороон дээр бид нар санал дүгнэлтээ хүргүүлэх ёстой. Тэнд бас дахин санал хураалт явна шүү дээ. Тэнд бас санал гаргасан гишүүд маань очиж Байнгын хорооны хуралд нь оролцохыг зөвлөж байна. 
Оюунхорол гишүүний санал. Шүүхийн шийдвэр гүйцэтгэх, түрүүн томъёоллыг уншсан даа. Дэмжье гэсэн томъёоллоор санал хураалгах гэж байна. 16-5. Баярлалаа.

Хил хамгаалах ерөнхий газрын 2011 оны төсвийн тодотголд тусгагдаагүй, 2011 онд тэтгэвэрт гарсан хилийн цэргийн албан хаагчдын тэтгэмжийн зардал 2.1 тэрбум төгрөгийг нэмж суулгах. Энэ томъёоллыг дэмжье гэсэн. Нямдорж сайд.

Ц.Нямдорж: -Сая төсвийн төсвийн тодотголд орсон чинь орхигдчихжээ. Тэгээд яалт ч үгүй нөгөө цэргийн албан хаагчдын тэтгэвэр тэтгэмжийн хуулийг нь 19.1, 2-оор зайлшгүй олгогдох ёстой 36, 18 сарын тэтгэмжийн асуудал байгаа юм. Энийг сая би Баярцогт сайдад бас товчхон санал солилцсон, дэмжиж өгвөл сайн байна.

Д.Одбаяр: -Энэ 2011 оны төсвийн тодотголд суугаагүй зардал юм байгаа юм. Тэгээд нөхөж олгох юм. Энэ томъёоллыг дэмжье гэж байгаа Байнгын хорооны гишүүд. 16-16. Баярлалаа. Орхигдсон юм.

Хилийн цэргийн энэ нэг, би ч дүгнээд яахав. Хилийн цэргийн зардалд зориулж тоног төхөөрөмжийн зориулалтаар 10 тэрбум төгрөг нэмж суулгах. УИХ-ын гишүүн Сүхбаатар, Жекей, Оюунхорол, З.Энхболд, Бат-Эрдэнэ, Н.Батбаяр, Ц.Батбаяр, Бямбацогт, Ганхуяг, Балдан-Очир, Ө.Энхтүвшин, Чойжилсүрэн гэсэн ийм санал байна. Энэ саналыг. 
Ж.Сүхбаатар: -Тайлбарлах уу.

Д.Одбаяр: -Сүхбаатар гишүүн тайлбарла.

Ж.Сүхбаатар: -Түрүүн нэг ийм хандлага байнаа Сайханбилэг даргаа. Сая Гончигдорж дарга ч гэсэн бас цухуйлгаж байна. Нэг гишүүн бол асуудал гаргаад байх бол зохимжтой биш, бодлогын хувьд ярих юм бол тойрог одоо анхан шатны амьдрал ярьж байнаа гэж. Магадгүй, энэ бол зөв. Гэхдээ УИХ бол 76 гишүүдийнхээ хамтын удирдлагын зарчмаар олонхиороо шийддэг. Сая бол Баярцогт сайд бол буруу ойлгочихсон явж байна шүү дээ. Ерөнхийлөгчтэй, Байнгын хорооны дарга нартай яриад бид бодлого гаргачихсан, бодлогын дагуу оруулж ирж байнаа гэж.

Тэгэхээр зэрэг УИХ-ын гишүүд тодорхойлдог байхгүй юу. Би бол нэг гишүүн хувьдаа бид бол хэн ч биш үнэн. Гэхдээ УИХ-ын 10-аас дээш гишүүн нийлж байгаад бид бодлогоо ингэж тодорхойлъё гэж хэлж байгаа юм. Ирэх жил 2012 онд бид нар цагдаа, хууль хяналтын зарим байгууллагуудаар ингээд том арга хэмжээ авч байна. Тэгэхээр бид хилийн цэрэг дээр 2012 он дээр монгол хилийн цэрэг дээр өөрчлөлт гаргая, бүр гаргавал гаргасан шиг гаргая. Тэгэхдээ энэ 10 тэрбум бол юм болохгүй л дээ. Хилийн цэргийн бодлогын тэр баримт бичигт зааснаар тэрийг гүйцэтгүүлэхийн тулд бидний одоо хангалттай юм бол 20 гаруй тэрбум төгрөгний асуудал байгаа юм. 27 тэрбум төгрөг. Тэгэхээр одоо 10 тэрбум төгрөгний асуудлыг Одбаяр даргаа, УИХ-ын нэр бүхий энэ 10 хэдэн гишүүн байна тиймээ. Цаана Тэрбишдагва ч гишүүн байхгүй. Наана чинь Тэрбишдагва гишүүн байгаа.
Д.Одбаяр: -13 гишүүн байна.

Ж.Сүхбаатар: -Тэгэхээр 13 гишүүн бодлого гаргаж асуудал оруулж ирж байна. 12 оны бодлого бол хилийн цэрэг дээр илүү ач холбогдол өгнө. Монгол Улсын 4852 км-ийг манаж байгаа хилийн цэргийнхэнд өөрчлөлт оруулъя л гэж байгаа юм. Тэгээд энэ бодлогыг УИХ шийдэх ёстой гэж үзэж байгаа юм. Тийм учраас бид энийг УИХ-д бодлогоо оруулж ирж байгаа. Яагаад гэвэл Засгийн газрын бодлого биш энэ УИХ-ын бодлого болох ёстой гэж бид нар үзэж байгаа учраас олуулаа гаргаж байгаа.

Д.Одбаяр: -Баярлалаа. Сүхбаатар гишүүн, Жекей гишүүн, Оюунхорол гишүүн, Энхболд гишүүн, Бат-Эрдэнэ гишүүн, хоёр Батбаяр гишүүн хоёулаа, Бямбацогт гишүүн, Ганхуяг гишүүн, Балдан-Очир гишүүн, Энхтүвшин гишүүн, Чойжилсүрэн гишүүн, Тэрбишдагва гишүүн, Гончигдорж гишүүн. Ийм санал байна. Энэ саналыг дэмжье гэсэн томъёоллоор санал хураалгах гэж байна. Дэмжье. 16-14. Баярлалаа.

Ч.Сайханбилэг: -Манай энэ гишүүд аягүй өндөр үнэтэй хилийн манаанд гардаг юм байна. Одоо бусад байгууллагууд бүгдээрээ яг энэ туршлагыг нь нэвтрүүлэх хэрэгтэй шүү дээ. Нэг өдөр Хүний эрхийн хороон дээр ажиллах эрхтэй, нэг өдөр Шүүхийн шийдвэр биелүүлэх газар очиж харгалзагч хийх хэрэгтэй. Тэгээд  дандаа ингээд мөнгөө олон гишүүнээр оруулж ирж байна. 

Д.Одбаяр: -Ер нь бол Шүүхийн шийдвэр гүйцэтгэх газар дээр Байнгын хороо очиж ажилласан. Хилийн цэрэг дээр ажилласан. Одоо бид нар нөгөө энэ цагдаа дээр цагдаа, түргэн, онцгой гурав билүү сүлжээ байгаа шүү дээ. Тэрийг бас очиж танилцъя гэж бодож байгаа шүү. Бүртгэл рүү ажлын хэсэг ажиллаж байгаа. Тийм байгаа. Ер нь ажилтай бол танилцах ёстой.

Ингээд сүүлийн санал байна. Сүүлийн санал Оюунхорол гишүүний санал. Цагдаагийн ерөнхий газрын хөрөнгө оруулалтыг нэмэгдүүлэх юм байна. Завхан аймгийн Цагдаагийн газрын барилгын их засварт 100 сая төгрөг нэмэгдүүлье гэсэн саналыг дэмжье гэсэн томъёоллоор. Энэ саналыг дэмжье. 16-7. Баярлалаа. 
Ингээд асуулт асууж, санал гаргасан гишүүдэд баярлалаа. Энэ асуудлыг хэлэлцэж дууслаа. Байнгын хорооны дүгнэлт, Төсвийн байнгын хороонд хүргэгдэнэ. Санал гаргасан гишүүд Төсвийн байнгын хорооны хуралдаанд оролцохыг зөвлөж байна. Төсвийн байнгын хороонд танилцуулах юм байна. Илтгэгч гишүүнээр Чойжилсүрэн гишүүнийг. Төсвийн байнгын хороонд очиж дүгнэлтээ танилцуулах юм байна шүү. Илтгэгч гишүүнээр Чойжилсүрэн гишүүнийг. Баярлалаа.

Дараагийн асуудалдаа оръё. Ажлын хэсэгт, Сангийн сайдад баярлалаа.

Хоёр дахь асуудалтай холбогдсон ажлын хэсэг. Хэн орж ирэх вэ. Дараагийн асуудалдаа оръё.

Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох. Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслүүдийг хэлэлцэх эсэхийг хэлэлцэнэ. Эдгээр төслүүдийг Монгол Улсын 2012 оны улсын төсөвтэй уялдуулан орж ирж байгаа. Төсөл санаачлагчдын илтгэлийг Сангийн сайд Баярцогт танилцуулна.

С.Баярцогт: -Авлигатай тэмцэх хуулийн дагуу заавал ч үгүй УИХ-ын тогтоол гарч байж нөгөө нэмэгдэл нь ордог. Тийм учраас энийг УИХ дээр заавал хэлэлцэх. Дагалдаж байгаа учраас.

Д.Одбаяр: -Баярцогт сайд.

С.Баярцогт: -Хууль зүйн байнгын хорооны дарга, эрхэм гишүүд ээ,

Монгол Улсын Засгийн газрын 2008-2012 оны үйл ажиллагааны мөрийн хөтөлбөр хэрэгжүүлэх зорилгоор төрийн албан хаагчдын цалин хөлсийг 2008 оноос дунджаар 2 дахин нэмэгдүүлэхээр төсвийн төсөлд шаардагдах зардлыг тусгасан. Цалин хөлсийг нэмэгдүүлэхтэй холбогдуулан төрийн албан хаагчдаас удаа дараа тавьж байгаа шаардлагын дагуу бүх албан хаагчдад ижил хувь хэмжээгээр бус ялгавартай нэмэгдүүлэх замаар бага цалинтай төрийн албан хаагчдын цалин хөлсийг илүүдэлгүй нэмэгдүүлэх зарчмыг баримтлуулсан болно.

Энэ дагуу Авлигатай тэмцэх газрын албан хаагчдын тушаалын цалингийн хэмжээг шинэчлэн тогтоох тухай, Шүүгч болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг боловсруулан та бүхэнд танилцуулж байна.

Асуудлыг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Д.Одбаяр: -Баярлалаа. Төсөл санаачлагчдад баярлалаа. Асуулттай гишүүд байна уу? 12 оны төсөвтэй уялдаж орж ирж байгаа юм байна. Энхболд гишүүн.
З.Энхболд: -Их Хурлаар дахин цалин хэлэлцдэгээ болино гэсэн яасан бэ. нөгөө хуулийн өөрчлөлт, хэн хийе хийлээ, яая гэлээ тийм. Их Хурлаар дахиж цалин хэлэлцэхгүй шүү гээд тохирсон шүү дээ.

Д.Одбаяр: -Баярцогт сайд. Энхболд гишүүнд баярлалаа.

З.Энхболд: -Хуулийн өөрчлөлтийг нь Засгийн газар хийх ёстой шүү дээ.

С.Баярцогт: -Энэ Авлигатай тэмцэх хуулийн 29 дүгээр зүйлийн 29.6-д энэ Энхболд гишүүн өөрөө оролцож байж баталсан хууль байгаа юмаа. Ийм хууль хэрэггүй ээ гээд байхад баталчихсан. Энэ хуулийн 29.6-д УИХ тогтооно гээд заачихсан юм. 

З.Энхболд: -Засгийн газрыг Их Хурлаар цалин битгий хэлэлцүүлээ гэдэг чинь цалин биччихсэн хуулиудаа бүгдийг нь өөрчил гэсэн үг шүү дээ. 

Д.Одбаяр: -Хуулийн төсөл орж ирээгүй байна гэсэн үг үү тиймээ.

С.Баярцогт: -Яахав яг энэ удаа хуулийн төсөл.

Ц.Нямдорж: -Наана чинь нэг зовлон байгаа юм. Энэ Авлигатай тэмцэх газрын тухайд бол ер нь бараг л дэлхийд байдаггүй юм байгуулж байна, засгаас хараат бус байна, цалин хангамж нь хэд дахин их байна, тэрийг нь Их Хурал тогтооно, ийм байдлаар хараат бус байдлыг нь сайжруулна, ийм байдлаар авлигалыг халаад өгнө гэж байгаад та нар баталчихсан хууль шүү дээ. Одоо бол энэ хуулийнхаа хүрээнд асуудлыг нь шийдэж өгөхөөс өөр арга байхгүй шүү дээ. Яг үнэндээ бол өнөөдөр авлигатай тэмцэх байгууллага энэ зүгээр гэрийн байцаагч, бараг Дээд шүүхийн ерөнхий шүүгчтэй ижилдүү цалинтай болсон байх шүү. Хамгийн өндөр цалинтай байгууллага бол энэ байгууллага шүү дээ.

Тэгэхээр одоо бол Авлигатай тэмцэх хуулийн ийм заалтуудыг бид нар цаашдаа ч өөрчилж чадахгүй байх аа. Энэ манайхан дууриаж хуулийг нь хийсэн орнуудын жишиг нь ийм юм байна лээ шүү дээ. Нөгөө Засгийн газраас хараат бус авлигатай тэмцдэг байгууллага байгуулна гэдэг ерөнхий концепцон дор. Энэний цалин хангамж, элдэв юм нь бол ерөөсөө засагт огт хамаа байхгүй гэдэг ийм зарчмаар батлагдсан хууль шүү дээ.

Ч.Сайханбилэг: -Яахав зөвхөн авлигал гэлгүйгээр бид нар энэ урд нь ярихаар шүүх, прокурор, дээрээс нь төрийн өндөр албан тушаалтан эд нар гээд энэ Их Хурал руу орж ирж нэг байнгын цалингийн асуудлаа үе үе нэмүүлээд байдаг юмыгаа нэг мөр нэг бусад тэр нөгөө төсвийн гэдэг хүрээн дотроо явдаг болгочихъё. Энэнтэй нь холбогдуулаад Засгийн газрыг энэ хуулийнхаа өөрчлөлтийг оруулж ирээд Их Хурал дээр ийм нэг сонин асуудлыгаа шийдэхгүй байж болдоггүй, шийдэж болдоггүй ийм юмнаас чөлөөлөөд өгөөч гэж дээр яг энэ асуудлыг ярих болгонд л энэ асуудлыг хөндөх юм. Тэгээд за удахгүй оруулж ирэх гэж байгаа, шийдэх гэж байгаа гэчихээд яваад байгаа.

Энийг нэг нэгдсэн энэ нэг шүүх, прокурор, Дээд шүүх, Авлигатай тэмцэх газар эд нар гэсэн тэгээд дээрээс нь төрийн өндөр албан тушаалтнууд гэдэг шүү дээ. Энийгээ ингэж нэг яваад байдаг юугаа тогтооё гэж яриад байгаа шүү дээ. Тэр л хийгдэхгүй байгаад байгаа.

Д.Одбаяр: -Сүхбаатар гишүүн.

Ж.Сүхбаатар: -Энэ дээр нэг юм хэлэх үү. Манайтай холбоотой шүү дээ. 
Д.Одбаяр: -Байж байгаарай. Сайханбилэг гишүүний асуултанд хариулъя.

Ж.Сүхбаатар: -Харин тийм. Ер нь энэ төрийн өндөр албан тушаалтнууд бол яг таны хэлдгээр тэгж шийдэгдээд явж байгаа одоо. Нөгөө итгэлцүүр хийгээд, одоо ингээд явж байгаа. Зүгээр шүүх, прокурор, авлигатай тэмцэх байгууллагын албан хаагч чинь тусдаа байхгүй юу яг ТҮ-гийн юманд нь оруулахгүйгээр. Яахав орж байгаа нь бол Дээд шүүхийн ерөнхий шүүгч, Улсын ерөнхий прокурор эд нар гээд Авлигатай тэмцэх газрын дарга, дэд дарга бол ороод явчихна. Доод албан тушаалтнууд нь байгаа байхгүй юу. Доод ч юу байхав дээ. Рангаараа бол ТҮ-д ордоггүй хэсэг нь бол ингэж орж ирж байгаа.
Тэгэхээр хоёрдугаарт бол байр суурь юу вэ гэхээр ер нь бол шүүгч, прокурор, АТГ-ын цалингийн асуудлыг Засгийн газар шийдэж болохгүй нь үнэн. Тэгэхээр УИХ-ын Байнгын хороо, Хууль зүйн байнгын хороо яриад явдаг нь хандлага нь зөв байгаа юмаа. Эднийг бол арай тусгайлан авч үзээд, эд нарыг бодлогын хувьд хоёр дахин нэмэх үү, гурав дахин нэмэх үү гэдэг нь бусад төрийн албан хаагчидтайгаа уялдахгүй байж болно гэж бодоод байгаа байхгүй юу.

Түүнээс биш нэг итгэлцүүр тавьчихаад Засгийн газар шийддэг болчихно гэвэл Засгийн газар цаад утгаараа нэмэхэд л шүүгч, прокурор нь нэмэгддэг гээд бодохоор Засгийн газар энийг тодорхойлж байгаагаас ялгаа юу байгаа юм. Тэгж л бодож байна шүү дээ. Одоохондоо бол энэ энэ процесс нь бол шүүх, прокурор, АТГ-ын албан хаагчдын албан тушаалын цалин дээр бол нэг хэсэгтээ одоо ингэж явахад болохгүй юм байхгүй л гэж бодож байна. Яваандаа бол тэр нөгөө цалингийн зөрүү эд нар ялгаа бий болоод ирэхээр зохистой харьцаа гэдгийг үнэхээр тогтоож чадах юм бол уяад өгчихөж болно шүү дээ.

Д.Одбаяр: -Баярлалаа. Гишүүд асуулт асууж дууслаа. Саналтай гишүүд байхгүй биз дээ. Энэ 12 оны төсвийн төсөлтэй уялдаж орж ирж байгаа юм. Гончигдорж гишүүн санал.

Р.Гончигдорж: -Саяны гишүүдтэй ярьж байгаатай холбогдуулаад бид нар бас хуулиуддаа өөрчлөлт оруулах шаардлагатай байгаа юм. Энэ байгууллагыг бий болгож, анх тогтоосон цалин гэдэг бол нэг өөр статустай. Тэрнийг бол үнэхээр арга байхгүй яг саяны хэлсэн журмаар. Шүүхийнх ч ялгаа байхгүй, прокурорынх ч ялгаа байхгүй бүгдээрэнгий нь. Анх тогтоосон цалин буюу уулаасаа  одоо хараат бус байдгийг нь хангах наана цаана олон хүчин зүйлүүдийг нь тогтоогоод, анх тогтоосон цалин гэж буюу тийм зүйл нь тогтоогдсоны дараа бол цалингийн нэмэгдэл ерөөсөө бүгдээрээ бол ердийн индексжүүлсэн тэр юугаараа явчих. Тэр нь бол тэдгээрийн анх тогтоосон цалингийн ялгаа болон цалингийн үнэлэмжийг бууруулахгүй шүү дээ. 

Тийм байдлаар хуулиндаа хийгээд цаашаа явахгүй бол үнэхээр өөр л дөө. Нямдорж сайдын хэлж байгаагаар үнэхээр эхлээд бол авлигаас тэмцэх байгууллагын цалинг өндөр тогтоох нь зөв. Анх байгууллагыг бий болгоод, анх тогтоосон цалин гэдэг бол тэр уулаасаа төрийн бодлогоороо хийж байгаа. Шүүхийнх ч ялгаа байхгүй, прокурорынх ч ялгаа байхгүй. Тэгээд бусдыг нь бол одоо энэнээс хойш дандаа индексжүүлсэн хэлбэрээр. Тэр нь өөрөө анх тогтоосон бодлогын цалингийн ялгааг арилгах чиглэлд явж ерөөсөө болохгүй. Ингэж л уул нь хуульчлаад манай Хууль зүйн байнгын хороо, Төсвийн байнгын хороотой ярилцаад Төрийн байгуулалтын байнгын хороо бас ялгаа байхгүй. Ингээд тогтчихвол цаашаагаа ингэж Их Хурал дээр нэг цалин яриад байдаггүй, цалинг шинээр тогтоож байгаа юм шиг юм яриад байхгүй ийм байдал руу ормоор байгаа юм л даа. Гурван Байнгын хороо л шийдчихмээр. Энэ удаагийнх бол одоо арга алга.

Д.Одбаяр: -Баярлалаа. Дэмбэрэл дарга.

Д.Дэмбэрэл: -Ер нь гишүүдтэй, Гончигдорж гишүүн, Нямдорж гишүүдтэй санал нэг байна л даа. Тэгээд энэ анх тогтоосон ерөнхий зарчмаа барих нь зүйтэй байх. Тэгээд зүгээр код квот элдэв юм тогтоож болох юм. Тэрнийг нь УИХ дээрээ тэр анхны тогтоох зарчмаа алдагдуулахгүйгээр тийм зүйлээр тогтоогоод өгчихсөн байх нь бол ингэж олон дахин ярих нь яахав зовлонгоос нь ангижруулж болох юм л даа. Одоо бол нэгэнт тэр квот эд нарыгаа оруулж ирээгүй болохоор энэ оруулж ирж байгаа түвшин нь бол анхны тогтоосон цалингийн хэмжээгий нь их доошлуулчихсан юм алга юм шиг байна. Тэгээд энэ удаа энүүгээрээ одоо ингээд явчихвал яасан юм бэ гэсэн.
Ер нь бол энэ цалингийн систем энэ юмнуудыг бол яахав УИХ-ыг түрүүн нэг цэгцлээд, бид нар бас бидний цалин иймэрхүү квотоор цаашдаа байх ёстой юм шүү гэдгийг хэлээд өгчихсөн. Засгийн газар тогтоогоод өгчихсөн гэж бодож байгаа. Квотыг нь УИХ тогтоогоод өгчихсөн юм бол тэр Засгийн газраас хараат бус байдал нь нэг их алдагдаад байхгүй болов уу. УИХ тогтоочих юм бол гэж бодож байна. Одоо энэ дээрээ санал хураагаад явчихвал яасан юм. Нэгэнт асуудал ойлгомжтой болчихсон явж байгаа юм бишүү гэсэн саналтай байна.
Д.Одбаяр: -Баярлалаа. Санал хэлсэн гишүүдэд баярлалаа. Одоо томъёоллоор санал хураалгах гэж байна. 

Эхний санал. Авлигатай тэмцэх газрын албан хаагчийн албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор. Энэ саналыг дэмжье. 13-13. Баярлалаа.

Хоёрдугаархи томъёолол. Шүүгчийн болон прокурорын албан тушаалын цалингийн хэмжээг шинэчлэн тогтоох тухай УИХ-ын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томъёоллоор. Энэ саналыг дэмжье. 13-13. 

Гишүүдэд баярлалаа. Баярцогт сайдад баярлалаа. Илтгэгч гишүүнээр. Нэгдсэн хуралдаанд Байнгын хорооны санал, дүгнэлтийг илтгэх гишүүн. Хэн гишүүн илтгэх вэ. Илтгэх гишүүн байна уу. За Сүхбаатар гишүүн. Баярлалаа.

Дараагийн асуудалдаа оръё.

Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн, их олон даргатай Байнгын хороо чинь бас хэцүү шүү дээ, олон даргатай сайд. 

Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх эсэх асуудлыг хэлэлцье.

Төсөл санаачлагчдын илтгэлийг. Ажлын хэсэг гээд танилцуулж байх уу. Нэг буцааж аваад тэгээд дахиж өргөн барьж байгаа.
Ажлын хэсгийн гишүүдийг танилцуулъя. Засгийн газрын Хэрэг эрхлэх газрын дарга, Монгол Улсын сайд Хүрэлбаатар, Засгийн газрын Хэрэг эрхлэх газрын референт Мөнх-Эрдэнэ, Мэдээлэл, шуудан харилцаа холбоо технологийн бодлого төлөвлөлтийн хэлтсийн дарга Тамир, Мэдээлэл, шуудан харилцаа холбоо, технологийн газрын бодлого төлөвлөлтийн хэлтсийн мэргэжилтэн Сувдаа ийм бүрэлдэхүүнтэй ажлын хэсэг оролцож байна.

Төсөл санаачлагчийн илтгэлийг Хүрэлбаатар сайд танилцуулна. 

Ч.Хүрэлбаатар: -УИХ-ын Байнгын хорооны даргаа, эрхэм гишүүд ээ,

Монгол улсад цахим гарын үсэг, цахим хэлцэлтэй холбогдох нийгмийн харилцааг зохицуулах эрх зүйн орчин хараахан бүрдээгүй боловч глобальчлал, чөлөөт худалдаа, мэдээллийн технологийн хөгжлийн дүнд иргэд, аж ахуйн нэгж, гадаад, дотоод харилцаандаа цахим технологийг өргөнөөр ашиглаж, үр ашгийг нь хүртсээр байна. Газар зүй, байгаль, цаг уурын өвөрмөц нөхцөлд оршдог манай улсын хувьд цахим гарын үсгийг ашиглах эрх зүйн орчныг боловсронгуй болгож, мэдээллийн технологийн ололтыг ашиглан хэлцэл хийх боломжийг хуульчлах нь гадаад, дотоод худалдааны үр ашгийг дээшлүүлэн, нийгэм, эдийн засгийн хөгжлийг хурдасгах ач холбогдолтой юм.

Иймд юуны түрүүнд бид манай улсад өргөнөөр ашиглагдаж байгаа цахим гарын үсгийг энгийн гарын үсгийн нэгэн адил хүчинтэйд тооцож баталгаажуулдаг болох. Түүнийг ашиглах журмыг тодорхой болгох, тоон гарын үсгийг үсгийн нийтийн түлхүүрийн дэд бүтцийг бий болгож, цахим гарын үсгийн хэрэглээтэй холбогдсон харилцааны эрх зүйн орчныг боловсронгуй болгох шаардлагатай бөгөөд цахим гарын үсгийн тухай, Иргэний хууль, цахим хэлцлийн талаар нэмэлт, өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Татварын ерөнхий хуульд өөрчлөлт оруулах тухай, Иргэний этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Харилцаа холбооны хуульд нэмэлт оруулах тухай,  Захиргааны хариуцлагын тухай хуульд нэмэлт, өөрчлөлт оруулах тухай хуулийн төсөл болон Цахим гарын үсгийн тухай хуулийн хэрэгжүүлэх зарим арга хэмжээний тухай УИХ-ын тогтоолын төслийг боловсруулан танилцуулж байна.
Цахим гарын үсгийн тухай хууль нь 6 бүлэгтэй бөгөөд төсөлд дараах асуудлуудыг тусгасан.

Нэгдүгээр бүлэг. Хуулийн зорилт. Цахим гарын үсгийн тухай хууль тогтоомж, хуулийн нэр томъёоны тодорхойлолтын тухай.

Хоёрдугаар бүлэг, Цахим болон тоон гарын үсгийг хэрэглэх, тоон гарын үсгийн хэрэгсэл, тамга орлуулах, хугацааг баталгаажуулах нөхцөл болон нээлттэй мэдээллийн тухай.

Гуравдугаар бүлэгт. Тоон гарын үсгийн гэрчилгээ олгох үйл ажиллагаа, түүний хугацааг ..түдгэлзүүлэх, хүчингүй болгох, сунгах, өөрчлөлт оруулах журам болон гэрчилгээ эзэмшигчийн эрх, үүрэг болон гадаад улсын тоон гарын үсгийн гэрчилгээний тухай.

Дөрөвдүгээр бүлэгт. Тоон гарын үсгийн гэрчилгээ олгох үйл ажиллагаа, эрхлэх тусгай зөвшөөрөл, түүнийг олгох, түдгэлзүүлэх, хүчингүй болгох, сунгах журам болон тусгай зөвшөөрөл эзэмшигчдэд тавих шаардлага. Тусгай зөвшөөрөл эзэмшигчийн эрх, үүрэг, тусгай зөвшөөрлийг эзэмшихийг хориглох зүйлийн тухай.

Тавдугаар бүлэгт. Тоон гарын үсгийн нийтийн түлхүүрийн дэд бүтцийн талаарх төрийн байгууллагын бүрэн эрхийн тухай.

Зургадугаар бүлэгт. Цахим гарын үсгийн тухай хууль тогтоомжийн хэрэгжилтэнд тавих хяналт, цахим гарын үсгийг ашиглах үйл ажиллагаанд хориглох зүйл хууль тогтоомж зөрчигчдөд хүлээлгэх хариуцлагын тухай гэсэн асуудлуудыг оруулсан. Мөн бусад холбогдох хуулиудад бол холбогдох өөрчлөлтүүдийг оруулахаар заасан.  

УИХ-ын эрхэм гишүүд ээ,

Цахим гарын үсгийн тухай хуулийн төсөл болон уг хуулийн төсөлтэй холбогдуулан боловсруулсан бусад хуулийн төслийг НҮБ-ын олон улсын худалдааны эрх зүйн комиссоос гаргасан цахим гарын үсгийн загвар, хуулийн төсөл болон ХБНГУ, БНСУ, Сингапур зэрэг улсын цахим гарын үсгийн хууль тогтоомжийг нь судалсны үндсэн дээр боловсруулсан бөгөөд дэлхийн банк, Азийн хөгжлийн банк, Монголбанк, монголын банкуудын холбоо, киберь довтлохтой тэмцэх төв, Монголын программ хангамж үйлдвэрлэгчдийн холбоо, Тагнуулын ерөнхий газар, Архивын ерөнхий газар, Нийслэлийн мэдээллийн технологийн газар, Төлбөр тооцооны үндэсний төв зэрэг байгууллагуудаас санамж, зөвлөмж авч ашигласнаас гадна УИХ дээр хэлэлцэгдээд Засгийн газар татан холбогдох өөрчлөлтүүдийг оруулан эргүүлэн өргөн барьж байгаа хуулийн төсөл юм.
Хэлэлцэн шийдвэрлэж өгөхийг хүсье.

Д.Одбаяр: -Хүрэлбаатар сайдад баярлалаа. Асуулттай гишүүд байгаа юу. Гончигдорж гишүүн, Энхболд гишүүн. 

За Гончигдорж гишүүн.

Р.Гончигдорж: -Цахим гарын үсгийг хэрэглэх этгээдийг тодорхойлсон байгаа юм л даа. Тэгэхээр зэрэг энэ бол чи хэрэглэж болно, хэрэглэж болохгүй гэдэг туйлын хязгаарын агуулгаар яригдаж байна уу, мэдээж хэрэг тэр эрх бүхий зөвшөөрөл өгсөн эзэмшигчдээс цахим гарын үсгээ авсан хүн л хэрэглэж таарна л даа. Ингэж авах эрх нь нээлттэй гэж ойлгогдох уу. Өөрөөр хэлэх юм бол 15.1 байгаа шүү дээ. Авах этгээд нээлттэй, авчихсаны дараа авчихсан хүн болгон хэрэглэнэ гэдэг ойлголт байна уу, эсвэл уулаасаа цахим гарын үсгийг зөвшөөрөл олгодог байгууллагаас авах нь өөрөө цаагуураа тодорхой хязгаарлалтууд байгаа гэж ойлгох уу.

Хоёрдугаарт нь, бол жишээ нь төрийн байгууллага, төрийн өмчийн байгууллагыг бол энэ зөвхөн тоон гарын үсэг хэрэглэнэ гээд тогтоож байна шүү дээ. Энэ чинь энэ хуулийн харилцаа мөн үү, эсвэл Засгийн газрын тухай хууль болон бусад төрийн байгууллагын тухай хуулиндаа энэ хуулийг орсны дараа нэмэлт, өөрчлөлт орох хэлбэрээр орох ёстой зүйл үү. Өөрөөр хэлбэл энэ маань цахим гарын үсэг гэж юу байхав, тэрнийг хэрхэн хэрэглэх вэ, тэнд ямар зөвшөөрөл, тусгай зөвшөөрөлтэй байгууллага гаргах вэ. Энэ эрх зүйн харилцаанд энэ цахим гарын үсгийн зүйл, дараа нь тэрний техникийн асуудал, зөрчлийн асуудал гээд ингээд явмаар бодогдох юм. 

Энэ яг зохицуулах хуулийнхаа харилцааг тухайлбал 5.2 чинь орж байна уу? Ингэх юм бол одоо хууль маань ер нь ийм байдлаар зөвхөн цахим гарын үсгийг л хэрэглэнэ шүү гэж яаж байгаа бас ямар этгээдүүд байгаа вэ. Энэ хоёр дээр нэг хариулт өгөхгүй юу.

Д.Одбаяр: -Баярлалаа. Ажлын хэсэг Мөнх-Эрдэнэ хариулах уу. Тамир уу, Мөнх-Эрдэнэ.

Д.Мөнх-Эрдэнэ: -Засгийн газрын Хэрэг эрхлэх газрын референт Мөнх-Эрдэнэ асуултанд хариулъя.

Эхний асуултын хувьд бол ямар нэгэн хязгаарлалт бол байхгүй. Тоон гарын үсэг эзэмших эрх нь иргэн хуулийн этгээдийн хувьд нээлттэй байгаа. Хоёр дахь асуултын хувьд бол ажлын хэсгийн зүгээс Засгийн газарт өргөх хуулийн төслийг оруулж ирэхдээ бол энэ бол хуулийн төслөөр. 
Хоёр дахь асуултын хувьд энэ хуулийн төслийн 6.2-т заасан энэ төрийн байгууллага, төрийн өмчит болон төрийн өмчийн оролцоотой бусад хуулийн этгээд цахим ... бусад шилжүүлэх, дамжуулахдаа зөвхөн тоон гарын үсэг хэрэглэнэ гэж заасан байгаа. Тэгээд энэ бол нөгөө яагаад бид нар ингэж заасан бэ гэхээр цахим гарын үсэг маань өөрөө ердийн цахим гарын үсэг маань ердийн, энгийн хэрэглээнд хэрэглэгдэж байгаа. Тэгээд энийг бол нөгөө эрх зүйн хувьд, эрх зүйн хүчин чадлын хувьд албан ёсны шүүх дээр ч юм уу, албан ёсны баримт бичиг дээр 100 хувь хэрэглэхэд 100 хувь баталгаажуулах бол боломж байхгүй.
Тоон гарын үсгийн хувьд бол шилжүүлсэн, дамжуулсан тохиолдолд энэ бол албан ёсны хэрэгцээнд эрх зүйн баримт бичгийн хувьд бол 100 хувь баталгаажуулах боломжтой байдаг учраас төрийн байгууллагуудын хувьд бол энийг заавал хуульчлах нь зүйтэй гэж үзсэн. Тоон гарын үсгийг хэрэглэх нь.
Ажлын хэсгийн хувьд энийг бол заавал энэ хуулийн төсөлд тусгасан нь зүйтэй гэж үзсэн. Нарийвчилсан журмыг нь бол хэрэглэх нарийвчилсан журмыг нь бол Засгийн газар батална. Ямар нэгэн  хязгаарлалт байхгүй, энэ бол нээлттэй байгаа. Энэ хуулийн төслийн 6.2 дээр тоон гарын үсгийг тусгай зөвшөөрөл эзэмшигчээс олгосон тоон гарын үсгийн гэрчилгээ бүхий Иргэний хуулийн этгээд хэрэглэж болноо гээд нээлттэй орхичихсон байгаа.

Д.Одбаяр: -Хуульд өөрөөр зааж хязгаарлах нэг тийм санаа байгаа юм байна шүү дээ. Жишээлэхэд хэрэглэж болохгүй бас нэг хэсэг та нарын санаанд үлдчихээд байгаа юм биш үү гэсэн асуулт тийм үү. 5-1.д хуульд өөрөөр заагаагүй бол ердийн гарын үсэгтэй адил хэрэглэнээ гэж байгаа шүү дээ. Өөрөөр заагаад ердийн гарын үсгээс өөр болгочих ийм бас нэг юм байгаа юм байна гэж асууж байна гэж би Гончигдорж гишүүний саналыг тэгж ойлголоо. Зөв ойлгосон юм болов уу даа, буруу юм болов уу.

Д.Мөнх-Эрдэнэ: -Энэ цахим гарын үсэг тоон гарын үсгийн хувьд хоёр өөр ойлголт байгаа. Цахим гарын үсгийн хувьд бол ердийн, бидний энгийн хэрэглээн дээр хэрэглэж байгаа е-майл бие биендээ шилжүүлэх энэ бол хэрэглээн дээр явагдаж байгаа. Тоон гарын үсгийн хувьд бол заавал одоо нөгөө тодорхой дэд бүтэц эд нар нь бүтэц нь байж байж албан ёсны хэрэглээнд очих учраас арай өөр ойлголтууд байгаа. Тоон цахим гарын үсгийн хувьд.

Д.Одбаяр: -Ер нь энэ хуулиар ажлын хэсэг гараад гишүүдэд танилцуулга хийснээ дахиж хийнэ шүү  дээ. Энэ чинь нэг буцчихаад байгаа хууль тиймээ. Энхболд гишүүн асуулт тавья.
З.Энхболд: -Түрүүчийн ажлын хэсэг дээр гарсан саналууд ялгарах уу одоо энэ юу нь ороод, юу нь ороогүйгий нь мэдэх гээд байна л даа.
Д.Одбаяр: -Тийм байдлаар редакци хийж гишүүдэд тараах хэрэгтэй юм байна даа.

Д.Мөнх-Эрдэнэ: -Байгаа, би тэрийг танд.

З.Энхболд: -Доогуур нь зураад ч байдаг юм уу.

Д.Одбаяр: -Ялангуяа ажлын хэсэг дээр.

Д.Мөнх-Эрдэнэ: -Тийм ялгарсан юм бол байгаа.

З.Энхболд: -Тийм, юу нь тусч, юу нь тусаагүйгээ нэгдүгээрт мэдмээр байна. Хоёрдугаарт, та нар хуулийн төслийг хараад байхад аж ахуйн нэгжүүдийн эрхэлдэг, худалдаж авдаг юу бол нөгөө 60 долларын, 90 долларын үнэтэйгээрээ том даатгалтайгаар тэр бол бизнесийн хэрэгсэл болоод, иргэдийнх болохоор нөгөө 5 долларын хямдханаар цахим үнэмлэхийг нь дотор нь хийж өгөөд хугацаа нь дуусахаар дахиж цаашаа явдаг дотоодын маягийн тийм юугаар хийсэн үү тиймээ.

Д.Мөнх-Эрдэнэ: -Тэгсэн байх.

З.Энхболд: -Гуравдугаар асуулт энэ системийн модуль гээд 36 тэрбум төгрөг тавьчихсан байна л даа. Энийг би ерөөсөө ойлгосонгүй. Байгууллагын нэр ард нь сая доллар тавиад, эрүүл мэндийнх дээр 20 тэрбум төгрөг тавиад явчихсан би. Энэ хаанаас гарсан тоонууд вэ. нөгөө хувьчилсан тооцоон дээр байгаа.

Д.Одбаяр: -Ажлын хэсэг Тамир.

Ж.Тамир: -Мэдээлэл, шуудан харилцаа холбоо, технологийн газрын бодлого төлөвлөлтийн хэлтсийн дарга.

Энэ судалгааг хийхдээ бид нар эрүүл мэндийн салбарт яагаад ийм их болж байна вэ гэхээр 16 клиникийн болон төрөлжсөн эмнэлэг байгаа. Тэгэхээр энэ 16 төрөлжсөн эмнэлгүүд дээрээ тус бүрт нь системийнхээ модулыг хөгжүүлэх шаардлагатай гэж үзсэн байгаа юмаа. Тийм болохоор ийм их тоо гарчихсан байгаа. Бусад байгууллагуудын хувьд болохоор нэг буюу зарим дээр нь хоёр, гурван байгууллага дээр нь тус бүрт нь системийнх нь модулыг бүрдүүлэхэд хангалттай байж байгаа.

Д.Одбаяр: -Энхболд гишүүн тодруулъя.

З.Энхболд: -Би та нарын хувд бол санал нийлэхгүй байна л даа. Программ гэдэг бол нэг бичээд олон дахин ашиглаж болдог. Байгууллага болгоны тоогоор программ зохиодоггүй л дээ. Тэгээд энэ тооцоог бол нягтлах хэрэгтэй. Энэ бол үндэслэлгүй тоо байнаа л гэж хэлэх гэсэн юм. Ийм их үнэтэй юугаар гишүүдийг айлгах хэрэггүй. Энэ бол буруу бодсон тоо байна л гэж хэлж байгаа юм.
Д.Одбаяр: -Гишүүд асуулт асууж дууслаа. Саналтай гишүүд байна уу. Байхгүй байна. Санал хураалгая.

Цахим гарын үсгийн тухай, Иргэний хуульд нэмэлт, өөрчлөлт оруулах тухай, Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, оруулах тухай, Татварын ерөнхий хуульд өөрчлөлт оруулах тухай, хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт оруулах тухай, Банк эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай. Харилцаа холбооны тухай хуульд нэмэлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулийн төслүүд болон Цахим гарын үсгийн тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх нь зүйтэй гэсэн томъёоллоор санал хураалгах гэж байна. Энэ саналыг дэмжье гэж байгаа гишүүд. 10-10. Баярлалаа.
Чуулганд илтгэх гишүүн. Энхболд гишүүн.

Ж.Сүхбаатар: -Сайханбилэг, та Сайханбилэгийг. Сайханбилэг бүлгийн дарга, бас Байнгын хорооны гишүүн нэгдүгээрт. Хоёрдугаарт наад электрон гарын үсгийн төслийг удирдаж явсан хүн чинь энэ Засгийн газрын хүн нь энэ хүн байхгүй юу. Бүлгийн ахлагч нэг уншиж үз л дээ.

Д.Одбаяр: -Тэгээд Энхболд гишүүний томилъё доо. Ингээд ажлын хэсгээ одоо байгуулъя гэж бодоод байна шүү дээ. Ажлын хэсэгт Энхболд гишүүний бас санал болгож байгаа юм. Тийм хуучнаараа. Хуучин ажлын хэсэг маань буцаад татсантай холбогдоод байхгүй болчих уу, үгүй юу. 

З.Энхболд: -Энэ бол ажлын хэсгийн саналыг тусгаад санал хураалт явагдахад баахан санал хураагаад цаг алдахгүй гэсэн үүднээс буцаасан болохоос хуучин ажлын хэсэг буцаад ажиллачихна.

Д.Одбаяр: -Ажлын хэсгээ үргэлжлүүлж ажиллуулъя гэсэн ойлголттой байна. Энэ асуудлыг хэлэлцэж дууслаа. Гишүүдэд баярлалаа.

Манай Байнгын хороогоор хэлэлцсэн 2 асуудлыг чуулганы нэгдсэн хуралдаанаар хэлэлцэх эсэх асуудлыг нь шийдэж өгсөнтэй холбогдож, шийдвэрлэсэнтэй холбогдуулаад ажлын хэсэг бас байгуулах хэрэгтэй байгаа юм.

Монгол Улсын зарим хуульд нэмэлт, өөрчлөлт оруулах тухай багц хуулийн төслийг хэлэлцэх эсэх асуудлыг шууд чуулганаар шийдвэрлэсэн. Энд ажлын хэсэг байгуулах шаардлагатай. Журмын тухай хуульд оруулж ирж байгаа нэмэлт, өөрчлөлтийн дагуу, нэмэлтийн дагуу оруулсан нэмэлтийн дагуу орж ирсэн анхны хуулийн төсөл. Ажлын хэсгийг би өөрөө ахлаад үзэх үү. Баярлалаа.
Тэгээд Хүн худалдаалахтай тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг чуулганаар хэлэлцүүлээд, бас хэлэлцэх нь зүйтэй гэж үзсэн ажлын хэсэг байгуулъя гэсэн саналтай байгаа. Оюунхорол гишүүн санал болгож байна. Гишүүд өөр саналтай байгаа юу. Тэгвэл ажлын хэсгийн ахлагч нар ажлын хэсэгт орж ирээд гишүүдийнхээ саналыг гаргаад тэгээд шийдвэрээ гаргая даа.
Ажлын хэсгүүдэд орж ажиллах гишүүд байгаа юу. Тухайлсан саналтай гишүүн алга уу. Нэмж болно л доо. 
Р.Гончигдорж: -Даргаа, яг энэ далимд нь хэлчихэд Сонирхлын зөрчлийн  тухай асуудлыг ирэх 7 хоногт ажлын хэсэг хуралдаад, тэгээд ирэх 7 хоногтоо Байнгын хороогоор оруулахыг бодооч та. Дарга нарын зөвлөл дээр л.

Д.Одбаяр: -Гишүүдэд баярлалаа. Хууль зүйн байнгын хороо хэлэлцэх асуудлаа хэлэлцэж дууслаа. Байнгын хорооны хуралдаан дууслаа.

Хуралдаан 11 цаг 50 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч Д.Энэбиш

